
Tasinifu hii imechunguza dhamira ya maadili katika nyimbo za harusi za jamii ya Wanyakyusa. Ili kutimiza kusudi hilo kulikuwa na malengo mahususi mawili. Kwanza kubainisha nyimbo za harusi zilizomo katika jamii ya Wanyakyusa wa Wilaya ya Rungwe. Pili, kuchambua maadili yaliyomo kwenye nyimbo za harusi za jamii ya Wanyakyusa. Mkabala wa Kitaamuli umetumika katika utafiti huu. Data za msingi zilikusanywa kwa njia ya usikilizaji makini wa nyimbo teule. Uchambuzi, uhakiki na mjadala wa data zilizowasilishwa uliongozwa na nadharia ya Usosholojia. Matokeo ya utafiti huu yanaonesha kuna nyimbo mbalimbali za harusi zinazopatikana katika jamii ya Wanyakyusa nyimbo hizo ni ubhumang'anyi, ubwikili, tumoghele, bhamanyene, kundangasya, ndeke abhukeghe, nakubhulile mwanangu, na Malaine. Pia utafiti huu umebaini kuwa nyimbo teule za harusi za Wanyakyusa zina utajiri mkubwa wa maadili yaliyoshikamana vyema na utamaduni, maisha na mazingira ya jamii iliyochunguzwa. Maadili hayo ni kama vile. Umuhimu wa uaminifu, upendo na ukarimu, matumizi sahihi ya simu, wosia kwa wanandoa, kuepuka usaliti na kuwa ushujaaa. Nyimbo za harusi za Wanyakyusa zinalenga kuifunza jamii masuala ya kijamii na kiutamaduni. Tasinifu hii inapendekeza kuundwa kwa mikakati thabiti inayolenga kuendeleza utamaduni wa taifa na sanaa zake pamoja na kulinda kazi za wasanii kisera na kisheria. Aidha wasanii wajenge utashi wa kuzitawala vyema kazi zao ili waweze kumudu ushindani wa kisanaa, kimaudhui na kiwakati. 

[bookmark: _Toc213473654]UTANGULIZI
[bookmark: _Toc213473655]1.0	Utangulizi
[bookmark: _GoBack]Utafiti huu umechunguza nafasi ya nyimbo ya harusi za jamii ya Wanyakyusa katika kujenga maadili. Sura hii inaeleza masuala muhimu yanayohusu usuli wa tatizo, tatizo la utafiti, lengo la utafiti, malengo mahususi, maswali ya utafiti, umuhimu wa utafiti, mawanda ya utafiti, mpangilio wa utafiti na muhtasari wa sura nzima.
[bookmark: _Toc213473656]1.1 	Usuli wa tatizo
Nyimbo ni aina ya sanaa katika fasihi ambayo hutumia sauti na kiimbo maalumu. Aghalabu nyimbo hutumia ala za muziki kama vile ngoma na pia huimbwa na mtu mmoja au zaidi. Kuna aina nyingi za nyimbo kulingana na muundo, maudhui na ujumbe kama vile nyimbo za ndoa, nyimbo za jando na unyago, nyimbo za kilimo, nyimbo za maombolezo, nyimbo za kidini, nyimbo za kizalendo na kampeni za kisiasa (Mulokozi, 2017).
Nyimbo ni utanzu mkongwe katika maendeleo ya binadamu hivyo zimekuwa zikitumika kama chombo cha kujenga jamii katika misingi ya kuyamudu maisha ya binadamu na mazingira yake. Baadhi ya misingi hiyo ni maadili, uwajibikaji, ushirikiano, upendo na uzalendo, pia misingi hiyo imekuwa ikirithishwa kizazi hadi kizazi na kupelekea jamii kupata maadili mbalimbali ambayo yamekuwa kielelezo cha maisha ya jamii husika (Mwangosi, 2019). 
Nyimbo hutazamwa kama hazina ya jamii husika iliyosheheni maarifa mengi, hii ni kwa sababu nyimbo ni mojawapo ya nyanja muhimu katika maisha ya jamii ambayo huchangia sana katika kuendeleza na kudumisha historia ya jamii namna ilivyo na inavyoweza kujieleza kupitia nyimbo (Migodela, 2020).   
Ulimwenguni kote, nyimbo za jamii mbalimbali hutazwa kama nyenzo ya kuhifadhi tunu na amali zilizomo katika jamii husika. Kabla ya kuwapo kwa taaluma ya uchapishaji katika jamii za kiafrika, nyimbo za kiasili zilitumiwa kama magazeti na vitabu vilivyokuza na kuhifadhi utamaduni, falsafa, historia na maendeleo ya jamii inayohusika. Nyimbo zinahusisha mambo yanayohusu taaluma zote za mwanadamu kama vile historia, dini, sheria, utamaduni, siasa, uchumi na sayansi ya jamii husika. Hali hiyo huzifanya nyimbo kutazamwa kama ghala la rasilimali na amali za uafrika (Alembi, 2000).
Bara la Afrika ni mojawapo ya eneo lenye utajiri mkubwa wa rasilimali ya nyimbo za kijamii zilizoenea katika jamii (Yonazi, 2019). Kwa mfano jamii za wafugaji barani Afrika wanatumia nyimbo za kijamii kama chombo cha kurahisisha shughuli mbalimbali za kiuchumi zinazotegemea kilimo na ufugaji, aidha wanatumia utanzu huo kama nyenzo ya kujenga aina moja ya maadili na utu wa mwanadamu (Mwangosi, 2019). Hivyo nyimbo za asili zinatazamwa kama chombo cha rasilimali na amali za uafrika pamoja na mambo yote yanayomuhusu mwanadamu yanahifadhiwa katika nyimbo (Kisanji, 2012).
Katika jamii za Afrika mashariki nyimbo zimekuwa zikitumika kuakisi mambo mbalimbali yanayohusika na utamaduni wa jamii hizo na zimekuwa zikitumika katika kusawili maisha ya mwanadamu na kushughulikia masuala mbalimbali yanayohusu jamii kama vile kuelimisha, kuonya, kuadilisha, kuadhibu na kutunza amali za jamii husika pamoja na kuyakabili mazingira yake (Mwai, 1996 & Paul, 2016). 
Kwa jamii za kitanzania vipengele mbalimbali vya fasihi simulizi, zikiwemo nyimbo za kijamii zimekuwa zikitumika kama asasi mahususi za kuleta mawasiliano. Nyimbo hizo zimekuwa zikiakisi mabadiliko mbalimbali yanayojitokeza katika jamii ili kukidhi harakati za jamii husika. Nyimbo hizo zina misingi mbalimbali mojawapo ni kukuza na kuendeleza maadili na amali za jamii kwa manufaa ya vizazi vilivyopo na vijavyo katika jamii husika (Mwai, 1996 & Mbawala, 2011). Pia nyimbo zimekuwa zikifanya kazi ya kusawili maisha na kushughulikia mambo yanayomuhusu binadamu na namna yanavyoingiliana na mazingira yake.
Wanyakyusa ni miongoni mwa jamii za kitanzania zinazotumia nyimbo za asili kujenga maadili katika jamii zao. Katika jamii ya Wanyakyusa maadili yamekuwa yakijadiliwa tangu enzi na enzi kupitia nyimbo na fasihi kwa ujumla. Nyimbo hizo zilikuwa darasa tosha la kuelimisha hasa watu waliokuwa wanaenda kinyume na taratibu za jamii husika. Sherehe za harusi kwa wakati huo ziliambatana na uimbaji wa nyimbo na misemo mingine. Nyimbo zilizoimbwa na zinazoendelea kuimbwa katika shughuli ya harusi huwa zina nusura kubwa kwa jamii husika. Nyimbo hizo zinalenga kutoa maadili kwa jamii husika. Jamii ya Wanyakyusa ina utajiri mkubwa wa nyimbo zinazoimbwa katika shughuli mbalimbali ikiwemo harusi (Mwabuka, 2013).
Nyimbo za jamii ya Wanyakyusa zimechunguzwa na watafiti mbalimbali na kuonyesha maudhui yanayopatikana katika nyimbo hizo yanavyoweza kuhifadhi utamaduni wa jamii husika. Aidha, kipengele cha maadili hakikugusiwa kwa undani pengine ni kutokana na malengo na mipaka ya kazi zao. Ili kuziba pengo hilo utafiti huu umechunguza dhamira ya maadili katika nyimbo za harusi za jamii ya Wanyakyusa ambalo halikuguswa na watafiti waliotangulia (Mwabuka, 2003 Mwakajiku 2011, Sekile 2018, & Mwangosi, 2019). 
[bookmark: _Toc213473657]1.2	Tatizo la utafiti
Nyimbo za kijadi ni moja ya sehemu ya utamaduni wa kiasili uliozoeleka kwa muda mrefu katika jamii za kiafrika hususani hapa nchini Tanzania, na zimekuwa zikiimbwa katika shughuli mbalimbali za kijamii na kiuchumi kila siku (Mwabuka 2003, Mwakanjuki 2011, Sekile 2018, & Mwangosi, 2019). Umuhimu huo wa nyimbo za asili katika shughuli mbalimbali ni kuongeza hamasa na umoja katika shughuli zao na kuleta tija. Aidha nyimbo hizo zimekuwa urithi wa fasihi simulizi na chombo cha kuburudisha na kufundisha. Hata hivyo, mpaka kufikia sasa hakuna utafiti uliofanyika kuhusu maadili yaliyomo katika nyimbo za harusi za Wanyakyusa na ndipo sasa tukaamua kufanya utafiti huu wa kuchunguza dhamira ya maadili katika nyimbo za harusi za jamii teule ya Wanyakyusa.
[bookmark: _Toc213473658]1.3 	Lengo kuu
Lengo kuu la utafiti huu ni kuchunguza dhamira ya maadili katika nyimbo za harusi za jamii ya Wanyakyusa. 
[bookmark: _Toc213473659]1.3.1 	Malengo mahususi 
Utafiti huu una jumla ya malengo mahususi mawili ambayo ni haya yafuatayo:
i. Kubainisha nyimbo za harusi zinazopatikana katika jamii ya Wanyakyusa wa wilaya ya Rungwe.
ii. Kuchambua maadili yaliyomo katika nyimbo za harusi za jamii ya Wanyakyusa wa wilaya ya Rungwe. 
[bookmark: _Toc213473660]1.3.2 	Maswali ya utafiti
Utafiti huu umeongozwa na maswali yafuatayo;
i. Je, ni nyimbo zipi za harusi zinapatikana katika jamii ya Wanyakyusa wa wilaya ya Rungwe?
ii.  Nyimbo za harusi za jamii ya Wanyakyusa wa wilaya ya Rungwe zinawasilisha maadili gani?
[bookmark: _Toc213473661]1.4 	Umuhimu wa utafiti
Utafiti huu utakuwa hazina kubwa katika fasihi katika kuongeza maarifa mapya kuhusu nafasi ya nyimbo za harusi katika kuhifadhi maadili. Pia utaimarisha uwanja wa fasihi simulizio kwa kuonesha nyimbo si burudani pekee bali pia ni chombo cha mafunzo ya maadili. Hivyo kuwashawishi watafiti wengine kuendelea kulifanyia utafiti eneo hili linalohusu nyimbo.
Pili, utafiti huu umesaidia kuzifahamu vizuri nyimbo za harusi za jamii ya Wanyakyusa pamoja na kuyafahamu maadili yaliyomo katika nyimbo hizo. Ni matumaini ya mtafiti kuwa utafiti huu unaenda kuwa chombo thabiti cha kukuza na kuendeleza nyimbo za kijadi pamoja na maadili yanayofundishwa na nyimbo hizo. Wanafasihi wanashauliwa kusoma kazi hii ili kuweza   kuipa jamii mwelekeo wa kifasihi tangu awamu za kale. Jambo hili litasaidia kuakisi mifumo ya maisha na kuwa kiungo thabiti cha jamii imara yenye kuishi katika historia, falsafa na utamaduni za jamii na mazingira yao.
Tatu, utafiti huu umekuwa ni sehemu mojawapo ya kuhifadhi amali za Wanyakyusa kwa vizazi vilivyopo na vijavyo. Pia utasaidia kuhamasisha jamii kuenzi nyimbo za asili na kuzitazima kama chombo cha malezi ya vijana. Aidha, utachochea mijadala kuhusu maadili katika enzi ya teknolojia.
[bookmark: _Toc213473662]1.5 	Mawanda ya utafiti
Utafiti huu umechunguza dhamira ya maadili ya nyimbo za harusi za jamii ya Wanyakyusa katika wilaya ya Rungwe nchini Tanzania. 
Tasinifu imechunguza dhamira ya maadili katika nyimbo 16 zilizoteuliwa na kuwasilishwa katika mjadala wa data, aidha baadhi ya nyimbo zimerejelewa katika dhamira moja hadi nyingine ili kuimarisha hoja kwenye mjadala wa uwasilishaji wa data. Jamii ya Wanyakyusa imeteuliwa kwa kuwa ni chimbuko la nyimbo za harusi zinazohitajika ili kukamilisha malengo mahususi yaliyobainishwa. Uchambuzi na mjadala wa data zilizowasilishwa umeongozwa na nadharia ya usosholojia.
[bookmark: _Toc213473663]1.6   	Vikwazo vya utafiti na utatuzi wake
Katika utafiti huu tatizo la kutafsiri maneno ya asili lilitokea katika nyimbo za harusi za jamii ya Wanyakyusa. 
Hata hivyo mtafiti alitumia mbinu ya sampuli lengwa kuwapata watumiaji wa lugha hiyo waliosaidia kufafanua baadhi ya maneno tatanishi katika baadhi ya nyimbo zilizowasilishwa katika uchambuzi wa data. Hata hivyo, mtafiti aliweza kukabiliana na changamoto hiyo na kuweza kufikia malengo ya utafiti wake.   
[bookmark: _Toc213473664]1.7 	Mpangilio wa utafiti
Utafiti huu una jumla ya sura sita. Sura ya kwanza imehusisha utangulizi wa jumla, usuli wa tatizo la utafiti, tatizo la utafiti, lengo kuu na malengo mahususi, maswali ya utafiti pia umuhimu wa utafiti, mawanda ya utafiti, vikwazo vya utafiti na utatuzi wake pamoja na mpangilio wa utafiti. Kimsingi, yaliyojadiliwa katika sura hii yameweka wazi umuhimu wa kufanyika utafiti huu. 
Sura ya pili imehusisha mapitio ya kazi tangulizi zinazohusiana na tasinifu zilizokwisha kufanyika apo awali kama vile majarida, tasinifu, mitandao na maktaba zinazohusiana na mada ya utafiti. Aidha, nadharia ya usosholojia iliongoza uchambuzi na uwasilishaji wa mjadala wa data pamoja na pengo la utafiti.
Sura ya tatu ilihusu mbinu za utafiti. Baadhi ya vipengele vilivyopewa nafasi ni pamoja na eneo la utafiti, walengwa wa utafiti na aina ya utafiti. Pia kuna vyanzo vya data, mbinu za ukusanyaji data, uchambuzi wa data, usahihi wa data na itikeli ya utafiti vimeelezwa katika sura hii. Matumizi sahihi ya mbinu hizo yamedhihirika katika sura ya nne na ya tano ambapo data zimejadiliwa na kuwasilishwa.
Sura ya nne ilihusu uwasilishaji na mjadala wa data za utafiti. Data zilizokusanywa ziliwasilishwa na kuchambuliwa kwa kuongozwa na misingi ya nadharia ya usosholojia. Hata hivyo mkabala wa kimaelezo ulitumika katika uchambuzi na uwasilishaji wa data. Mjadala ulizigatia data zilizokusanywa kwa njia ya usikilizaji makini kwa kujiegemeza katika malengo mahususi ya utafiti huo.
Mwisho, sura ya tano ilihusu muhtasari wa yale yote yaliyojadiliwa katika tasinifu nzima. Sura hii imeeleza muhtasari wa tasinifu, matokeo ya utafiti, mchango wa utafiti, mapendekezo na hitimisho la utafiti. 





[bookmark: _Toc213473665]SURA YA PILI
[bookmark: _Toc213473666]MAPITIO YA KAZI TANGULIZI NA MKABALA WA KINADHARIA
[bookmark: _Toc213473667]2.1	Utangulizi
Sura hii imepitia kazi tangulizi zinazohusiana na tatizo la utafiti ili kupata maarifa, taarifa na maoni ya watafiti wailotangulia. Kiutafiti ipo haja ya kuzipitia kazi za watafiti waliotangulia ili kubaini vipengele vilivyo chunguzwa katika tafiti zao (Kumar, 2010). Aidha ni muhimu kupitia kazi zilizotangulia ili kuweza kuongeza maarifa na ujuzi. Baadhi ya vipengele vilivyopewa nafasi katika sura hii ni dhana ya nyimbo, dhima ya nyimbo, uainishaji wa nyimbo, dhana ya maadili, nyimbo za harusi, tafiti za nyimbo za jamii ya Wanyakyusa, nadharia iliyoongoza katika uchambuzi na mjadala wa data zilizowasilishwa na pengo la utafiti. Mapitio ya kazi tangulizi yamesaidia kujenga maarifa ya msingi kwa mtafiti kuhusu taaluma iliyofikiwa kwenye eneo la utafiti wake.
[bookmark: _Toc213473668]2.2 	Dhana ya Nyimbo
Nyimbo ni kipera mojawapo katika vipera vya ushairi chenye mahadhi ya sauti ya kupanda na kushuka pindi zinapoimbwa. Nyimbo huwa na maneno ya sauti ya lugha ya mkato, taswira, na mpangilio wa silabi. Maneno ya sauti yatumikayo katika nyimbo huwa katika utaratibu maalum uletao mvuto wa mapigo ya muziki (Mulokozi, 1996). Hata hivyo, wataalamu mbalimbali wameeleza maana na dhana ya nyimbo kwa namna mbalimbali kama ifuatavyo;
Alembi, (2000) & Yesaya, (2019), ambao walitazama nyimbo kama shairi lenye taaluma inayoeleza ukweli wa maisha ya binadamu na harakati zake za kuyamudu maisha na mazingira yake. Wataalamu hawa wanaendelea kueleza kwamba, nyimbo ni kielelezo cha fikra zinazotolewa kutegemeana na muktadha wa uimbaji. Suala la nyimbo kutazamwa kama taaluma iliyokamilika inaibua utata kwa kuwa dhana ya kukamilika kwa ushairi hutofautiana baina ya msanii mmoja na msanii mwingine. Kwa mfano, Nkwera (2002) anaeleza kwamba kukamilika kwa ushairi kunategemea sana kuwepo kwa mbinu anazozitumia msanii katika kutunga kazi zake. Mbinu za utunzi hubadilika kutoka msanii mmoja hadi mwingine kwa kurejelea muktadha wa uwasilishaji.
Wamitila (2003) anasema kuwa nyimbo ni muhimu kwa kuwa zinamwezesha mwimbaji kueleza hisia zake. Hisia zinazotolewa na kuwasilishwa kwa njia ya kuimba kupitia kazi za sanaa ya nyimbo zinaweza kubeba dhana ya furaha au huzuni kupitia nyimbo husika. Nyimbo ni sehemu ya burudani ambapo kupitia sanaa ya uimbaji, hadhira hupata maarifa. Nyimbo za harusi za jamii ya wanyakyusa zinachukua sifa hii. Watunzi na waimbaji wa nyimbo hizi, wanashiriki katika matukio ya harusi na kutoa burudani kwa lengo la kuonesha hisia zao juu ya wanandoa hao. 
TUKI (2004), wanaeleza maana ya wimbo kuwa ni maneno yanayotamkwa kwa sauti ya muziki. Utafiti huu unafasili maana ya nyimbo kama sanaa inayotolewa kwa mtindo wa kuimbwa wenye lengo maalum au lisilo maalum kulingana na namna mwimbaji anavyoguswa moyoni mwake. Mguso huo waweza kutokana na mambo mbalimbali yanayomzunguka katika jamii yake kwa wakati anaoishi au wakati aliopitia ambao kwa namana moja au nyingine umeacha athari fulani katika maisha yake. 
Athari hizo zaweza kuwa chanya au hasi kulingana na jinsi mtu anavyochukulia. Ndivyo ilivyo kwa jamii ya Wanyakyusa, nyimbo hizi zimekuwa zikitoa athari kubwa sana kwa wanajamii hasa zilizo chanya kwa kuhamasisha maadili katika ndoa, hasa katika malezi ya jamii hiyo.
Sio hivyo tu, King’ei & Kemoli (2011), wanaeleza kuwa nyimbo ni maneno yanayotamkwa kwa sauti ya muziki. wanaendelea kueleza kwamba, nyimbo ni maneno yanayoambatana na uimbaji. Jambo la msingi katika ufafanuzi huu ni kuwa maneno na uimbaji ni muhimu kuwepo. Sauti za ala na miondoko au kucheza vinaweza kuwepo au kukosekana na nyimbo kubaki kuwa nyimbo. Uimbaji wenyewe unaweza kuwa pamoja na matumizi ya mpangilio wa sauti za ala au bila sauti za ala. Nyimbo zina vipengele mbalimbali vinavyoweza kuchunguzwa baadhi yake ni maneno na muziki. Maelezo yameegemea zaidi katika kipengele cha fasihi simulizi, hasa wanapoeleza kwamba nyimbo ni maneno yanayotamkwa kwa sauti ya muziki. Ufafanuzi huo unautazama ushairi katika mawanda finyu yasiyovuka mipaka ya kutamkwa kwa ushairi wa kiswahili. Katika utafiti huu ieleweke kuwa nyimbo ni utungo unaoundwa kwa lugha ya mkato bila kujali kama umeandikwa au haujaandikwa. Nyimbo zinaweza kuwa na mpangilio wa sauti za ala au bila kufuata sauti za ala.  
Pamoja na hayo, Amata (2013), alifafanua zaidi fasili ya nyimbo kwa kusema kuwa, nyimbo ni tungo za ushairi simulizi za kuwasilisha ujumbe kwa kuimbwa. Anaendelea kueleza kuwa, nyimbo   ni za aina nyingi, kila moja ukitegemea kazi, maudhui na madhumuni yake. Katika utafiti huu, hoja ya Amata inapewa uzito katika uchunguzi wa nyimbo za harusi za jamii ya Wanyakyusa nchini Tanzania kutokana na maudhui yaliyobebwa katika nyimbo hizo ambayo yanaweza kufikishwa kwa njia ya uimbaji na kufikisha ujumbe uliokusudiwa kwa jamii yake.
Aidha, Mulokozi (2017) anaeleza kuwa, nyimbo ni ushairi ambao hutumia namna inayovuta hisia kutokana na mpangilio maalumu wa maneno yenye kauli za mkato, picha na tamathali inayowasilishwa kwa hadhira kwa njia ya mazungumzo au maandishi. Pia, anaeleza kuwa mambo muhimu yanayotambulisha nyimbo ni muziki na sauti ya mwimbaji. Maneno yanayoimbwa hufungamana na muktadha wa uimbaji wa nyimbo husika. Ukichunguza kwa umakini, ufafanuzi huu unaeleza namna nyimbo zinavyofaulu kufikisha maudhui badala ya kutoa fasili yake. Hata hivyo, ufafanuzi huu umetoa mwanga wa kuhusu misingi inayozitofautisha nyimbo na tanzu nyingine za kifasihi. Kwa hiyo, nyimbo ni tungo zinaoundwa kwa lugha ya mkato bila kujali kama zimeandikwa au hazijaandikwa. Pia, zinaweza kuwa na mpangilio wa sauti za ala au bila sauti za ala. Maneno ya nyimbo ni jambo muhimu kuwepo katika nyimbo zozote. Nyimbo ni kielezeo cha fikra zinazotolewa kutegemeana na muktadha wa uimbaji (Nzobe, 2012). Kwa ufafanuzi huu umetusaidia kuongeza maarifa katika utafiti wetu kwa kuonesha namna nyimbo za harusi za jamii ya Wanyakyusa zinavyoweza kusaidia katika kujenga maadili kwa kiasi kikubwa ukilinganisha na tanzu nyingine za fasihi. Hivyo maarifa tuliyo yapata yamesaidia kusogeza mbele utafiti wetu unaoenda kuchunguza dhamira ya maadili katika nyimbo za harusi za jamii ya Wanyakyusa.
Kwa upande mwingine, Taasisi ya Elimu Tanzania (2019) inafafanua nyimbo ni tungo za kishairi zinazowasilishwa kimuziki kwa kutumia sauti iliyo katika mpangilio fulani wa mahadhi na melodia na inayozingatia mapigo ya kiurari. 
Mahadhi au utani ni sauti mahususi ya uimbaji wa nyimbo fulani, na melodia ni mpangilio na mwendo wa uimbaji wenye kuzingatia urari wa mapigo au ridhimu. Hivyo nyimbo zaweza kuimbwa na kuchezwa pamoja na ala za muziki. Nyimbo zina ainishwa kwa kuzingatia dhima, hadhira inayoimbiwa na muktadha unaofungamana nazo. Ufafanuzi huu umetusaidia katika kuongeza maarifa katika kubainisha nyimbo za harusi zinavyoweza kutoa maadili chanya kwa jamii. Kwa kuchunguza dhamira ya madili katika nyimbo za harusi za jamii ya Wanyakyusa.
Hivyo, nyimbo ni mawazo yanayoimbwa na watu ambayo huvutia hisia kutokana na mpangilio maalumu wa maneno yaliyoteuliwa na ni kielelezo cha fikra zinazotolewa kutegemeana na muktadha wa uimbaji. Maneno na uimbaji ni mambo mawili katika wimbo wowote. Sauti za ala na miondoko au kucheza vyaweza kuwepo au kukosekana, lakini wimbo ukabaki kama wimbo (Mulokozi, 2011). Kwa msingi huo, nyimbo ni tungo za kishairi zenye kutumia mahadhi, mapigo, mwenendo na muwala na zinaweza kuimbwa na kuchezwa muziki au laa kwa kuzingatia muktadha wake wa uimbaji. Ni dhahiri hata katika sherehe za harusi za Wanyakyusa, nyimbo za harusi huweza kuambatana na muziki kama vile ngoma au usiwepo. Hivyo mawazo ya wataalamu hawa juu ya dhana ya nyimbo tumeyakubali yana mashiko na yametusaidia kuongezea maarifa katika utafiti wetu.
[bookmark: _Toc213473669]2.3	Chimbuko la nyimbo
Wataalamu wengi wanaeleza chimbuko la nyimbo kwa namna mbalimbali. Kwa ujumla wanaeleza kwamba inasemekana kuwa nyimbo zilianza pale binadamu alipoanza kupambana dhidi ya mazingira yake na inachukuliwa kuwa sanaa ya uimbaji ilianza kupata mashiko katika jamii kati ya miaka 30,000 na 60,000 iliyopita, (Okpewho, 1992 & Saleh, 2011). Aidha wanaendelea kueleza kwamba, kipindi hicho kinakadiriwa kuwa ndipo binadamu walipoanza kufa na kuzikana. Ufafanuzi huu unayatazama mazingira kuwa ndilo chimbuko la sanaa, ingawa si rahisi kujua kipindi sahihi binadamu walipoanza kufa na kuzikana. Historia ya kuwepo kwa dunia ni ndefu kuzidi miaka inayoelezwa.
Kwa upande wake, Senkoro (1988), anaeleza kwamba inasemekana lugha, zilitokana na kazi zilizofanywa na mtu katika kupambana na mazingira yake. Hoja hii ilipewa uzito na Nkwera (1978), kwamba lugha ilianza kama njia ya mawasiliano na baadae ikawa kama chombo cha kisanaa katika jamii ya mwanadamu. Hali hiyo ilipelekea binadamu aanze kutumia maneno na sauti zilizofuata mapigo ya dhana zake za kazi alizokuwa anazitumia. Nyimbo za harusi katika jamii zilianza zamani sana mara baada ya kuzuka kwa lugha.
Kwa kuongezea, Senkoro (1988), alifafanua kwamba fasihi simulizi ya kale kabisa ni wimbo wa kazi, ni pale binadamu alipopata urazini alianza kufanya kazi na katika kufanya kazi aliimba nyimbo, na madhumuni ya nyimbo hizo yalikuwa ni kupunguza uchovu wa kazi. Hivyo chimbuko la nyimbo katika jamii ni shughuli mbalimbali za kijamii kama vile kazi, na kadri siku zilivyokuwa zinaenda nyimbo zikawa na majukumu mengine katika shughuli mbalimbali za kijamii, kiutamaduni, kiuchumi, zikawa na dhima maalum. Nyimbo zina dhima kubwa katika jamii na kwamba zinatofautiana kutokana na shughuli husika na huwa na tofauti na nyimbo nyingine. Nyimbo zinaonekana kuwa kitu cha mwanzo katika harakati za mwanadamu katika kuzalisha mali ambapo mwimbaji wake aliathiriwa kihisia na hivyo kumsukuma kufanya kazi kwa dhati zaidi na hivyo kumsahulisha katika ugumu wa kazi yake. 
Sio hivyo tu, Wamitila (2004) alifafanua chimbuko la nyimbo. Alieleza kuwa nyimbo zina historia ndefu katika jamii ya mwanadamu. Alieleza kwamba nyimbo zilianza tu mara binadamu alipopata lugha ya kuweza kuzielezea hisia zake. Nyimbo za harusi katika jamii ikiwemo ile ya wanyakyusa kama zilivyo jamii nyingine zimekuwepo tangu zamani ingawa, hijawekwa wazi ni lini hasa sherehe hizi zilianza katika jamii, na nyimbo hizi lini zilianza kutumika. Kimsingi inaonesha nyimbo hapo awali zilikuwa nyimbo za kazi na shughuli mbalimbali kama vile sherehe zilizofuta baadae kulingana na mabadiliko na maendeleo mbalimbali ya binadamu katika jamii yake.
Naye Tanu (2022) alisema kuwa chanzo cha nyimbo ni kazi za jamii, kama vile kulima, kutwanga, kuvuna mazao, kubembeleza watoto, shughuli za sherehe na maombolezo. Kazi za namna hii ndizo zilizochangia binadamu kuanza kutunga nyimbo mbalimbali. Nyimbo hizi zilitumika kuelimisha, kuburudisha, kuondoa huzuni, na kufanya kazi kwa bidii, na kumjengea mtu moyo wa ushujaa.
Kwa kuongezea, Kapinga (2013) alieleza kuwa chanzo cha nyimbo kinahusisha historia ya mwanadamu alipoanza kutumia lugha moja alianza kuwa na hisia. Kila sauti aitoayo mtoto anapolia, inatoa tafsiri fulani. Tafsiri hiyo yaweza kuwa maumivu, woga, hisia, njaa. Kutokana na kukerwa na binadamu wenzake, binadamu alianza kutunga nyimbo kama njia mojawapo ya kujenga mawasiliano katika masuala ya kisiasa, kiuchumi, kijamii na kiutamaduni na mambo yote yaliyomzunguka mwanadamu yalisaidia katika kupata nyimbo mbalimbali ambazo zilieleza na kusawiri maisha ya mwanadamu.
Hata hivyo, Mulokozi (2017) anaeleza kuwa nyimbo ni tungo za zamani kabisa katika fasihi simulizi ambazo zilitumika na wanajamii kwa malengo mbalimbali katika jamii zao. Aidha chimbuko hili la nyimbo haliwezi kutenganishwa na muktadha na historia, tamaduni, mila, na desturi za jamii zilizomkomaza na kumlea mtunzi wa wimbo unaohusika, hoja hii inampa mtafiti ushawishi wa kukubali kuwa mazingira pia ni malighafi ya kazi yoyote ya kifasihi. Ufafanuzi huu utasaidia kuzichunguza nyimbo za harusi za jamii ya wanyakyusa kama zinavyotumika katika shughuli hiyo, ili kupata maadili yanayojengwa na nyimbo hizo. 
Hivyo basi, katika utafiti huu tumekubali ya kwamba nyimbo ni tungo za zamani kabisa katika fasihi simulizi ambazo zilitumika na wanajamii kwa malengo mbalimbali katika jamii zao. Kwa ujumla chimbuko hili la nyimbo haliwezi kutenganishwa na muktadha na historia, tamaduni, mila, na desturi za jamii zilizomkomaza na kumlea mtunzi wa wimbo unaohusika, hoja hii inampa mtafiti ushawishi wa kukubali kuwa mazingira pia ni malighafi ya kazi yoyote ya kifasihi. Ufafanuzi huu umesaidia kuzichunguza nyimbo za harusi za jamii ya Wanyakyusa kama zinavyotumika katika shughuli hiyo, ili kupata maadili yanayojengwa na nyimbo hizo. Hivyo imetusaidia kuongeza maarifa katika eneo la utafiti lililochunguzwa. 
[bookmark: _Toc213473670]2.4	Dhima ya nyimbo
Fasihi huwa na dhima mbalimbali ambazo dhima hizo za fasihi zimekuwa hazina kubwa kwa jamii kupata mambo mbalimbali kama vile kuburudishwa, kunasihishwa, kukuza lugha, kuliwaza, kuelimishwa, kuwaunganisha watu, na kuwatambulisha watu kutokana na sanaa inayobebwa na utanzu huo. Kutokana na sanaa hiyo fasihi simulizi imeweza kudumisha utamaduni wa jamii zilizo nyingi zikiwemo nyimbo.
Mazigwa (1999) katika utafiti wake anaeleza, dhima ya nyimbo kuwa ni pamoja na kuonya, kukosoa, na kuadilisha jamii. vilevile Mlokozi (1996), anaeleza kuwa nyimbo huwa na dhima ya kuburudisha kwenye sherehe au wakati wa mapumziko, kufunza, kuarifu, kuonya, kubembeleza watoto, kuchapuza kazi. 
Kwa upande wake, Wamitila (2003) anaeleza nyimbo na uimbaji huambatana na shughuli zote za binadamu kama kuwinda, mashambani, kutwanga, kulima, kufuga, kuoa na kuolewa. Tafiti za wataalamu hawa zina umuhimu kwetu kwa kuwa zinatubainishia kuwa nyimbo zina dhima mbalimbali katika jamii, dhima hizo hutegemeana na matukio yanayaofanyika katika jamii yakiwemo yale ya sherehe, kama vile sherehe za harusi. Hata hivyo tafiti hizo hazikujikita zaidi katika nafasi ya nyimbo hizo hasa katika kujenga maadili na maadili yanayopatikana katika nyimbo hizo. 
Aidha, Mutembei (2012) kama wataalamu waliotangulia ameeleza dhima mbalimbali za nyimbo huku akimrejelea Senkoro (2005) anasema kuwa hata nyimbo za kubembeleza watoto zina dhima anuai ikiwemo kuonesha mahusianao ya kijinsia. Kwa mtizamo huo, shughuli ya harusi hukusudia kuziweka pamoja jinsia mbili na hivyo kujenga uhusianao miongoni mwao. 
Kwamantiki hiyo, utafiti wa mtaalamu huyu umetusaidia katika utafiti wetu kuongeza maarifa, kwakuwa utafiti wake uliangalia suala la jinsia lakini haukuangalia suala la maadili yanayopatikana katika nyimbo hizo. Jambo hilo limempa nguvu mtafiti kufanya utafiti wake katika kipengele hicho. 
Kwa ujumla wataalamu hawa wameangalia dhima za nyimbo kwa ujumla, sio za harusi tu ingawa baadhi yao waligusia kidogo katika baadhi ya jamii. Pia hawakugusia dhamira ya maadili yanayopatikana katika katika nyimbo hizo kiundani zaidi. Hivyo kumfanya mtafiti kushughulikia na maadili yanayopatikana katika nyimbo za harusi za jamii ya Wanyakyusa katika kujenga jamii hizo. Mtafiti alitumia tafiti hizo zote kwa ujumla ili kuweza kusukuma mbele utafiti wake.
[bookmark: _Toc213473671][bookmark: _Toc119619228][bookmark: _Toc119619389]2.5	Dhana ya maadili
[bookmark: _Toc119619229][bookmark: _Toc119619390]Njogu (1999) anaeleza kuwa, mtu anaweza kuwa na tabia mbaya au nzuri iwapo atapata fundi angali mtoto mdogo ili afundishwe kutenganisha tabia mbaya na nzuri. Maoni hayo ni ya msingi kwa sababu mtu anaweza kufundwa akiwa mdogo kabla ya utu uzima kuhusiana na maisha. Vijana huelekezwa wakiwa wadogo kutambua kuwa kuna wakati watakuwa wanategemewa na familia zao, hasa katika masuala ya kuwa na ndoa. Kwa hiyo, wanaaswa kujiandaa mapema na kuishi kwa kuepuka maovu. Nyimbo za harusi katika jamii ya Wanyakyusa zimebeba jukumu la kujenga maadili kwa wanandoa. Maadili humtambulisha binadamu ndani ya jamii yake. Kwa kawaida, maadili hujitokeza katika matendo kwani ndio yanayoonekana na kufanya kuwa kielelezo sahihi cha kupima uadilifu wa jamii fulani. Na hii ndiyo sababu iliyomfanya mtafiti kuchunguza dhamira ya madili katika nyimbo za harusi za jamii ya Wanyakyusa kwa kuzingatia mienendo, mtendo na tabia zao kupitia uimbaji wa   nyimbo hizo.
[bookmark: _Toc119619230][bookmark: _Toc119619391]Kwa kuongezea, Wamitila (2006), alieleza maadili yanaielekeza jamii katika shughuli zake za kila siku na huikinga dhidi ya uharibifu. Maadili ni sawa na dini inayosisitiza suala la kujenga upendo, amani na utulivu na kufuata misingi ya uadilifu, uaminifu, haki na kuzingatia mila na desturi za jamii. Kuwepo kwa hali ya amani na utilivu katika jamii ni tunda mojawapo la kuimarika kwa maadili katika jamii. Maadili ni msingi katika ujenzi wa taifa imara lenye umoja na mshikamano thabiti. Taifa lazima lijengwe kwenye misingi ya maadili ili kuwa na maendeleo katika nyanja zake zote za kiuchumi, kiutamaduni, kisiasa na kijamii. Maadili humwelekeza mwanadamu kutambua mema na maovu.
Mgogo (2017) anaeleza kuwa, maadili ni hali ya kuwa na mwenendo mwema, aidha maadili ni mienendo inayohusu suala la tabia njema, uadilifu, wema na uwajibikaji wa mwanadamu. Pia, maadili ni uwajibikaji na uelekevu kitabia kuhusiana na haki za wale wote wanaoshirikiana katika shughuli za kila siku katika jamii na ulimwenguni. Sifa bainifu za kufuata maana ya maadili ni kuzingatia haki za wengine na taratibu na kanuni zilizomo katika jamii yake. Kwahiyo utafiti huu umechunguza maadili yaliyomo katika nyimbo za harusi za jamii ya wanyakyusa nchini Tanzania yanavyoonesha uhalisia wa tabia mienendo na uadilifu katika jamii yao. 
Aidha, maadili ni nyenzo inayopinga uovu kwa kusisitiza kujenga misingi ya maadili katika jamii na taifa kwa ujumla. Ndoa ni miongoni mwa taasisi muhimu katika jamii inayopaswa kuimarishwa katika nguzo thabiti ya kimaadili kwa maslahi mapana ya ujenzi wa familia, jamii na taifa (Kisanji, 2012). Maendeleo ya uzazi na kizazi yanategemea uzingativu wa maadili katika jamii na huo ndiyo msingi uliojenga hoja ya kuchunguza maadili ya nyimbo za harusi za jamii ya wanyakyusa. Hivyo suala la maadili ni muhimu sana katika jamii yoyote ile ili kuweza kujenga tabia, mienendo nauadilifu miongoni mwa wanajamii na kufanya jamii hiyo iwe na amani na furaha wakati wote. 
Hivyo basi, mtazamo huu na umuhimu wa maadili katika jamii, ndio vimempelekea mtafiti kuchunguza dhamira ya maadili katika nyimbo za jamii ya Wanyakyusa. Na hii imesaidia katika kuongeza maarifa na kusogeza mbele utafiti huu kupitia mawazo na yaliyofasiliwa katika dhana hii ya maadili.
[bookmark: _Toc213473672]2.6 	Uchunguzi wa nyimbo za jamii na maadili
Rotich (2018) alifanya utafiti wake juu ya simulizi za virusi vya UKIMWI zinavyodhihirika katika nyimbo za jamii ya Kenya Kibada Usasa. Katika utafiti wake alilenga kuchanganua nyimbo husika kubainisha namna wanajamii wanavyoitumia lugha kiuimbaji katika kulijadili suala hili huku akibainisha mtazamo wao kuhusu ugonjwa huu. Hivyo utafiti huu ulichanganua simulizi kubwa na ndogo za VVU/UKIMWI zilizomo kwenye nyimbo kwa kubainisha namna zinavyoweza kupinga ukiukwaji wa maadili, kutoa maonyo, na faraja pamoja na kukuza, au kudumaza unyanyapaa miongoni mwa jamii. Matokeo ya utafiti huu yalionesha kwamba Nyimbo katika muktadha wa ubaada usasa zinasimulizi kuu na simulizi ndogo zinazolenga kujadili suala la UKIMWI. Aidha utafiti huu ulibainisha kuwa nyimbo zinauwezo wa kupindua nguvu za awali au zilizokuwa zinatawala kama vile za kisayansi na kijamii kuhusu VVU/UKIMWI na waathiriwa.  Hivyo utafiti huu umeonesha jamii kuwa nyimbo bado zinaweza kuwa ni mbinu pekee inayoweza kutumiwa kukabiliana na janga la UKIMWI. 
Ezekiel (2019) alichunguza usemazano katika nyimbo za amani za jamii tatu za Kenya. Nyimbo alizozishughulikia zile zilizoimbwa baada ya ghasia zilizoshuhudiwa nchini Kenya baada ya uchaguzi wa Kitaifa uliofanywa mwaka 2007. Ambapo katika utafiti wake alitaka kubainisha sifa za usemezano katika nyimbo za amani miongoni mwa jamii za Wakipigisi, Wakisii na Waluo, hivyo uchunguzi wake ulilenga kuchunhuza athari za mazingira na muktadha wa jamii katika utunzi na uimbaji wa nyimbo za amani. Matokeo ya utafit huu yalionesha kuwa, nyimbo huwa na uwezo mkubwa wa kuelekeza jamii kwa njia mbalimbali. Kwa sababu hii jamii hupokea ushauri na maelekezo juu ya umuhimu wa kukuza utangamano, amani na maridhiano kupitia nyimbo. Aidha nyimbo huweza kutumiwa kama njia mojawapo ya kuiponya jamii pindi inapokumbwa na hali tata iletwayo na machafuko. Hivyo nyimbo za jamii zinavyoweza kuwa na msaada mkubwa wa kimaadili pindi zinapotumika katika jamii.
Aidha, Kombo (2019) alibaini kuwa nyimbo za harusi za jamii ya Wazanzibar wa wilaya ya Mjini zina dhamira mbalimbali ikiwa ni pamoja na masuala ya heshima baina ya wanandoa, kukosoana kwa wanandoa, aidha alibaini kuwa dhamira zote zina uhalisia katika jamii ya Wazanzibar katika maisha ya leo ya jamii hiyo na kwam ba nyimbo hizo zikizingatiwa na hadhira husika zinatoa mafunzo yenye maadili kwa jamii. 
Kwa upande wao, Josephat, Gitonga, & Musymi (2022) walichunguza juu ya maudhui katika nyimbo za tohara zilizodenguliwa na nyimbo za dini za Kiigembe katika kufikia maendeleo endelevu kwa Waigembe. Waigembe wana utamaduni ambao hufungamana na nyimbo ambazo huimbwa katika hafla tofautitofauti. Nyimbo za tohara pamoja na nyimbo za dini za kikiristo ni baadhi ya zile zinazoimbwa. Waimbaji wa nyimbo za dini ya kikristo hubadilisha nyimbo za tohara kimaudhui, kimtindo na kiutenda kazi ili zitumike upya katika mzingira ya kidini ili kusaidia katika maenezi ya injili ya kikristo kwa wengi na kutumika katika hafla zingine za kijamii kando na tohara jambo ambalo ni jipya katika jamii ya Waigembe. 
Hicho ndicho kilichowafanya watafiti, kutafiti utenguzi wa nyimbo za tohara za waigembe na nyimbo za dini za kikristo ili kuweza kutumika katika hafla tofauti kando na tohara. Utafiti huu ulilenga kubainisha maudhui ambayo nyimbo za tohara zilizodenguliwa na nyimbo za dini ya kikristo huwa nayo katika jamii ya Waigembe, hivyo jamii inaweza ikajengwa na kuwa na maadili kupitia nyimbo na kupata maarifa zaidi kuhusu nyimbo zilizodenguliwa za tohara za Kiigembe.
Kwa kuongezea, Kiula (2014), Fatma (2015) & Riziki (2016) walifanya tafiti katika nyimbo za harusi zinzvyotoa mchango katika kujenga maadili kwenye jamii zao. Walibaini kuwa nyimbo zina kazi kubwa ya kufundisha maadili katika jamii kwa kudhihirisha wema na uovu kupitia nyimbo hizo. Taifa lazima lijengwe kwenye misingi ya maadili ili kuwa na maendeleo katika Nyanja zake zote za kiuchumi, kiutamaduni, kisiasa na kijamii. Maadili humwelekeza mwanadamu kutambua mema na maovu. Aidha, maadili ni nyenzo inayopinga uovu na kusisitiza kujenga misingi ya maadili katika jamii na taifa kwa ujumla. Ndoa ni miongoni mwa taasisi muhimu katika jamii inayopaswa kuimarishwa katika nguzo thabiti ya kimaadili kwa maslahi ya ujenzi wa familia na taifa.
Hivyo tafiti hizo kwa ujumla, zimetusaidia sana katika kuongea maarifa katika utafiti wetu na kubaini kuwa nyimbo zimekuwa daraja kubwa la kuunganisha jamii na kuifanya jamii kujengwa katika misingi bora hasa zinapokuwa zinazingati maudhui ya nyimbo hizo. Na ni chombo muhimu sana katika kufikisha maarifa katika jamii na kuweza kutatua changamoto mbalimbali pasipo migogoro kutokana na uwasilishaji wake na ujumbe uliomo ndani yake.
Jamii haina budi kuzitumia nyimbo hizo kama chombo madhubuti cha kuleta amani na kujenga maadili katika jamii. Hivyo tafiti hizi zimetusaidia katika kuongeza maarifa katika utafiti wetu uliochunguza dhamira ya maadili katika nyimbo za harusi za jamii ya Wanyakyusa.    
[bookmark: _Toc213473673]2.7 	Tafiti za nyimbo za asili ya jamii ya wanyakyusa 
Mwakasaka (1977) Katika jamii ya wanyakyusa, utanzu wa nyimbo hujidhihirisha katika shughuli mbalimbali zinazolenga kujenga na kuimarisha maudhui yanayohusu maadili na uadilifu hupewa nafasi kubwa takribani na rika zote katika jamii hiyo (Mwakasaka, 1977). Uimbaji hujikita katika muktadha wa jamii yake. Msingi mkuu wa nyimbo umo katika kujenga jamii inayorejelea misingi thabiti ya historia, jiografia, uchumi, siasa na utamaduni wa jamii inayohusika. Nyimbo za jamii mbalimbali zimeweza kufanyiwa tafiti na wataalamu mbalimbali katika maeneo tofauti tofauti.
Hata hivyo, Meyer (1993) alifanya uchunguzi kuhusu fasihi simulizi ya Mnyakyusa kwa ujumla wake. Uchunguzi wake unaoweka misingi inayotoa fursa ya kuchunguza utanzu mmoja wa fasihi simulizi katika jamii hiyo, ukiwamo utanzu wa nyimbo za kijamii. Pia, unadokeza kuwepo kwa mitindo mbalimbali ya uimbaji kwa kutumika kama kigezo cha uainishaji wa nyimbo zilizopo katika jamii iliyolengwa. Tofauti na utafiti uliyofanywa na Meyer, utafiti huu unalenga kuchunguza kipengele cha maadili katika nyimbo za harusi katika jamii ya Wanyakyusa. 
Sio hivyo tu, Isakwisa (2003) baada ya kufanya utafiti kuhusu nyimbo za wanyakyusa na mabadiliko ya kijamii, aligundua kuwa kuna mabadiliko yaliyotokea kwenye nyimbo za harusi za jamii ya wanyakyusa mara tu baada ya dini ya kikristo kuingia katika jamii hiyo. Dini hasa ya kikristo ilipoingia nchini iliona shughuli zote za kiutamaduni zilizokuwa zikifanywa na jamii husika kuwa ni dhambi kuendelea kuzifanya. Hivyo jamii iliupokea ukristo na kutoendeleza tena shughuli za kiutamaduni na kuanza kuiga utamaduni wa kimagharibi na nyimbo za harusi zikawa zimeathirika na imani hiyo. Hivyo utafiti huu umetusidia kusogeza mbele utafiti wetu kwani utaongeza maarifa katika eneo hili la utafiti.
Pamoja na hayo, Mwakanjuki (2011) alitazama athari za mabadiliko ya kijamii na kiuchumi kwa nyimbo za kapote za mwimbaji Mwandwanga katika jamii ya wanyakyusa. Alibaini wakoloni walizitizama ngoma za nyimbo za jadi katika jamii zilikuwa ni za kishenzi. Matokeo yake zilipigwa vita ili kusitishwa. Harakati hizo zilisababisha baadhi ya shughuli za kiutamaduni na sanaa zake za kiasili kufifia. Hali hiyo ilifanya wazawa waanze kuiga utamaduni wa kikoloni na kudhoofisha utamaduni katika jamii nyingi hapa nchini, athari hizo zilizoelezwa zimetusaidia kuchunguza kwa undani maadili yanayopatikana katika nyimbo za harusi za jamii ya wanyakyusa yanavyosawiri utamaduni wa jamii hiyo. 
Hata hivyo, Mwabuka (2013) alichunguza mabadiliko ya dhima za ushairi simulizi wa jamii ya Wanyakyusa. Matokeo ya utafiti wake, yalieleza kwamba, katika kipindi kilichopita, ushairi simulizi ulilenga kuburudisha, kuadilisha, kuhifadhi na kurithisha mila na desturi zao kutoka kizazi kimoja hadi kizazi kingine, kwasasa dhima hizo zimebadilika kutokana na kukua na kupanuka kwa maendeleo ya jamii na taifa. 
[bookmark: _Toc441957519][bookmark: _Toc446838984][bookmark: _Toc450999429][bookmark: _Toc450999506][bookmark: _Toc451066773][bookmark: _Toc461691086]Hivyo utafiti wa Mwabuka haudokezi uendelevu wa ushairi simulizi baada ya kutokea kwa mabadiliko makubwa ya kiuchumi, kisiasa na kiutamaduni hasa katika kipindiki cha mfumo wa utandawazi katika jamii za Kiafrika. Hata hivyo uchunguzi wake umetupatia mwanga wa kuchunguza maadili ya nyimbo za harusi za jamii ya wanyakyusa kwa kuzingatia malengo mahususi ya utafiti. 
Kwa kuongezea, Mwangosi (2019) alichunguza kipengele cha dhamira na fani katika nyimbo za magosi za jamii ya Wanyakyusa nchini Tanzania. Matokeo yake yalionesha utajiri mkubwa uliomo katika dhamira zilizoshikamana vema na utamaduni, maisha na mazingira ya jamii husika, pia yalitazamwa kama kiungo thabiti cha kijadi kinachojenga misingi ya kuifunza jamii na kuileta pamoja kifikra, kiitikadi na kiutamaduni. Msuko wa kifani katika vipengele vilivyochunguzwa unaonesha mchango mkubwa uliongeza nguvu na kujenga mvuto wa kisanaa unaolenga kusisitiza na kuhamasisha jamii kupata udhati wa jambo lililolengwa. 
Hivyo basi, nyimbo za jamii ya Wanyakyusa zimechunguzwa kwa misukumo na mitazamo mbalimbali. Kwa ujumla Wanyakyusa wanazitazama nyimbo zao kama taasisi pana yenye tanzu nyingi ndani yake. Hali hii inatokana na kuwepo mitindo mingi ya uimbaji inayotumika kama kigezo cha uainishaji. Mchango mkubwa uliofanywa na watafiti waliotutangulia umebaini kuwepo kwa msisitizo mdogo wa kiutafiti katika baadhi ya tanzu za fasihi simulizi katika jamii hiyo. Nyimbo za harusi ni miongoni mwa utanzu uliopewa msisitizo mdogo katika uchunguzi na uhakiki wa nyimbo zake. Hii ndio sababu ta mtafiti kufanya utafiti huu uliochunguza dhamira ya maadili katika nyimbo za harusi za jamii ya Wanyakyusa.  
[bookmark: _Toc213473674]2.8	Pengo la utafiti
Nyimbo za harusi ni miongoni mwa tanzu za ushairi simulizi katika jamii ya Mnyakyusa. Watafiti wengi, akiwamo Meyer (1993), Isakwisa (2003), Mwakanjuki (2011), Mwabuka (2013) na Mwangosi (2019). Kwa kuanza na Meyer (1993) alichunguza juu ya fasihi simulizi ya Mnyakyusa kwa ujumla wake, kwa kutazama misingi na mitindo mbalimbali ya uimbaji wa nyimbo, hata hivyo Isakwisa (2003) alitafiti kuhusu nyimbo za Wanyakyusa na mabadiliko ya kijamii na aligundua kuwa mabadiliko mengi yametokea katika nyimbo za Wanyakyusa baada ya ujio wa dini ya kikristo kuingia katika jamii. Mwingine ni Mwakanjuki (2011) ambaye ametazama athari za mabadiliko ya kijamii na kiuchumi kwa nyimbo za kapote katika jamii ya Wanyakyusa na kubaini athari za kuiga utamaduni wa kigeni unadhohofisha utamaduni wa jamii tafitiwa. Naye Mwabuka (2013) alichunguza mabadiliko ya dhama za ushairi simulizi wa jamii ya Wanyakyusa, na kuonesha kuwa dhima nyingi zimebadilika kutokana na kukua kwa kupanuka kwa maendeleo ya jamii. Mwingine ni Mwangosi (2019) ambaye ambaye amefanya utafiti katika kipengele cha fani na dhamira katika nyimbo za maghosi za jamii ya Wanyakyusa, na kuonesha namna nyimbo zilivyo na utajiri mkubwa uliomo katika dhamira. Tafiti zilizofanywa hazikuchunguza kwa kina dhamira ya maadili yaliyomo katika nyimbo za harusi za jamii ya Wanyakyusa kwa sababu halikuwa lengo lao. Hivyo basi, mtafiti ameona pengo hilo, na kuona umuhimu wa kufanya uchunguzi na kumanikia katika kuchunguza dhamira ya maadili katika nyimbo za harusi za jamii ya Wanyakyusa. Na hii itaenda kuufanya utafiti huu kuwa wa pekee kwa kujikita katika maadili yaliyomo katika nyimbo za harusi, ambapo tafiti za awali hazikuweza kushughulika nalo ziliangalia zaidi maana za jamii na kiuchumi. Aidha, utafiti huu utaongeza maarifa mapya kuhusu nafasi ya nyimbo za harusi katika kuhifadhi maadili na kuimarisha uwanja wa fsihi simulizi kwa kuonesha nyimbo sio burudani tu bali ni chombo cha mafunzoya maadili. 
[bookmark: _Toc213473675]2.9 	Nadharia ya uhakiki
Nadharia kama zilivyo amali nyingine za kijamii ni zao la utamaduni, falsafa, desturi na historia ya jamii inayohusika. Nadharia hutazamwa kama dira inayosaidia kuthibitisha jambo kwa lengo mahususi (Carter, 2006 & Sengo, 2009). Kimsingi, nadharia hufungamana na muktadha, utamaduni pamoja na masuala ya kihistoria yaliyoizalisha kazi inayohusika. Aidha nadharia ni maelekezo ya jambo linalofungamana na vigezo vinavyopatikana kutokana na majaribio ya jambo husika (Wafula & Njogu, 2007 & Songoyi, 2008). Hivyo utafiti wowote lazima uwe na nadharia zinazotumika kama mwongozo wa utafiti katika hatua ya uchambuzi na uhakiki wa data. Wataalmu wanakubaliana kwamba nadharia ni miongozo inayomweleza msomaji wa kazi ya fasihi kufahamu kazi inahusika katika vipengele vyake vyote (Ntarangwi, 2004 & njogu 2007). 
Aidha, kutokana na mabadiliko yanayojitokeza kila mara, kila siku, kila wakati nadharia nazo huendelea kuzuka upya na zamani kutazamwa namna zinavyokinzana kutokana na mahitaji ya wakati na mazingira ya jamii. Hali hiyo inatokana na ukweli kuwa katika fasihi hakuna kitu kilicho sahihi na kudumu pasipo kuathiriwa na mabadiliko ya wakati na mazingira ya jamii yanavyobadilika (Shorter 1969). Kilichokuwa sahihi kwa wakati huu, wakati ujao kinaweza kuwa siyo sahihi. Kwa mantiki hiyo hakuna nadharia bora zaidi ya nyingine. Nadharia zote zina ubora wake kulingana na kazi inayochunguzwa mazingira na wakati fulani. Kwa hiyo, uchambuzi wa mjadala wa data katika tasinifu hii uliongozwa na nadharia ya usosholojia. Uteuzi wa nadharia hii ulizingatia malengo mahususi ya utafiti huu. 
[bookmark: _Toc213473676]2.9.1	 Nadharia ya usosholojia 
Kihistoria, nadharia ya usosholojia iliasisiwa na (Hippolyte Taina 1828-1893), nadharia hii ilianza kujitokeza katikati ya karne ya 19 na kushamiri karne ya 20 barani Ulaya. Mojawapo ya misingi yake ni kuyatizama mazingira ya asili ya jamii kuwa ndio huamua namna kazi ya fasihi inavyotakiwa kuwa (Wamitila, 2002). Nadharia hii inachunguza uhusiano wa mwanadamu na jamii yake na inatazama historia ya jamii kuwa ndio huamua na kuendeleza mabadiliko Fulani. Kazi ya kisanaa ni nakala ya tabia n ani kiwakilishi halisi cha jamii Fulani kwa wakati huo kwa kuwa inatokana na sayansi ya utamaduni ambao huangalia uhusiano wa wanajamii katika mienendo yao ya kila siku. 
Misingi mikuu ya nadharia hiyo ni kutazama jamii kama malighafi ya fasihi, na kuwa fasihi ina athari kubwa katika jamii inayohusika. Inachukuliwa fasihi kuwa ni kitengo pekee kilicho na uwezo wa kuakisi sayansi na utamaduni wa jamii pamoja na mazoea ambayo mtu huwa nayo kama mmojawapo wa wanajamii (Syambo, 1992). Fasihi ni usawiri mkamilifu ambao hauishii tu katika kuyasawiri maisha kwa undani bali huyachunguza kwa mtazamo mpana na inatazamwa kama kiungo maalumu cha mahusiano ya kijamii kwa kuwa mtunzi mwenyewe ni mwanajamii. Fasihi inatokana na jamii, historia ya watu hao, mil ana desturi zao, Uchumi na siasa zao vinapaswa kuzingatiwa katika uchunguzi wa kazi ya fasihi.
Wanasosholojia wanaendelea kueleza kuwa Sanaa haijengwi katika ombwe bali ni kazi ya msanii katika mazingira na wakati maalumu akiwajibika kwa jamii husika. Kulingana na Narizvi, (1982) & Okpewho (1992), msanii hawezi kuepuka athari za jamii katika utunzi wake kwa kuwa fasihi yake ni zao halisi la jamii ambacho hakiwezi kutenganisha ukweli na hali halisi ya maisha yaliyopo katika jamii inayochunguzwa. 
Wafuasi wa nadharia hii wanashikilia kuwa kazi ya fasihi kwa kawaida inadhibitiwa na miundo ya kijamii, kiuchumi na kisiasa. Fasihi ni hai na haiwezi kufa kutokana na kwamba inachipuka, inakuwa na kukomaa kutegemeana na mahitaji ya jamii inayohusika. Uhakiki wa kisosholojia inaielewa jamii kwa kuzingatia uhusiano wa wanajamii katika mienendo yao ya kila siku, na hulenga jambo linaloshughulikiwa. Ili kuielewa historia ya fasihi ya jamii inayochunguzwa inapaswa kuangalia jamii kwa kuwa asili yake ni ndani ya jamii yenyewe. Selden (1990) anaeleza kwamba, fasihi lazima ichukuliwe kama chombo kisichoweza kujitenga na maisha ya jamii.
Nadharia ya usosholojia ilitambua nafasi muhimu inayochukuliwa na muktadha wa jamii katika uhakiki wa nyimbo za jamii kwa kuzingatia umithilishaji wa hali fulani za ulimwenguni (Msokile, 1993& Nzobe, 2012). Kwa maelezo haya nyimbo za harusi zilitazamwa na kutafsiriwa ndani ya muktadha wa jamii ya msanii na historia ya mhakiki kwa kuwa nadharia hii iliyachunguza dhamira ya maadili kwa undani, pamoja na maendeleo yake. Katika uhakiki wa data, mtafiti alizitalii nyimbo za harusi kwa kuzingatia muktadha wa kijamii ili kuelewa utamaduni na historia yake kupitia nyimbo zake.  Hivyo basi, nadharia hii ilitumika kukabili nyimbo za harusi kwa kuzichunguza ili kuweka wazi jinsi zinavyowiana na mazingira ya jamii yao. Kwahiyo mtafiti alichunguza dhamira ya maadili kwa kuzingatia muktadha wa jamii unaofungamana na nyimbo z harusi za jamii teule. Wataalamu waliotumia nadharia hii kama wafuatao;
Mwakanjuki (2011) alitumia nadharia ya usosholojia kuchunguza fani na dhamira ya malezi ya Watoto katika riwaya ya Watoto wa mama ntilie. Katika utafiti wake alibaini kuwa mtoto huweza kufundishwa maadili na itikadi za jamii ili kuendana nazo. Alitazama malezi ya Watoto kama kielelezo cha hali halisi ya jamii katika mazingira ya jamii.
 Aidha, alitumia mihimili mbalimbali ya kisosholojia kuyaeleza mambo ambayo yanazunguka jamii ili kupata uhusiano wa kazi za Sanaa na jamii inayohusika. Mihimili hiyo ilitoa mchango wa kuangazia dhamira ya maadili yaliyoibuliwa katika nyimbo za harusi teule. 
Halikadhalika Senyamanza (2015), alitumia nadharia hii katika uchunguzi wa mabadiliko ya Rara mkoani Mbeya. Utafiti huu ulitumia nadharia hii kama kiungo muhimu cha mahusiano ya kijamii, kwahiyo fasihi ilitazamwa na kuhusishwa na ujenzi wa mahusiano katika jamii na hali halisi ya maisha yaliyopo. Hali hii ilimfanya mtafiti kuzichunguza nyimbo za harusi kama usawiri mkamilifu kwa kuzingatia historia, mazingira, utamaduni na maendeleo yake. 
Bali pia, Mgogo (2017) alitumia nadharia hii katika uhakiki wa hadithi za jamii ya Wanyiha wanaoishi mkoani Songwe. Kimsingi alizitazama hadithi za Wanyiha kama chombo kisichoweza kujitenga na maisha ya jamii hiyo. Alichunguza kwa kina uhusiano uliopo kati ya hadithi na jamii kama vitu viwili vinavyo tegemeana na kuathiriana na kwamba haviwezi kutenganishwa kwa namna yoyote. Kwa mantiki hiyo fasihi haina budi kuchukuliwa kama ilivyo na uhusiano usiotatanika katika maisha ya jamii (Mbise, 1996). Nyimbo za harusi zilizochunguzwa kwa kuzingatia muktadha mpana ili kuyaelewa yaliyomo kupitia maelezo yake. 
Kwa upande mwingine, Sekile (2018) alitumia nadharia hii katika kuchunguza mabadiliko ya tondozi za Wanyakyusa katika awamu za kihistoria. Kimsingi alitazama fasihi kama alivyo mwanadamu na jamii kwa ujumla hubadilika kila siku kutegemeana na mabadiliko ya wakati. 
Mabadiliko hayo yamejidhihirisha katika awamu tofauti za kihistoria. Matukio hayo yanaonesha kwamba kila awamu ilikuwa na maudhui na fani tofauti zilizosababishwa na kusukumwa na mfumo wa kiuchumi, kisiasa, kiutamaduni na kijamii na mifumo hiyo iliamua namna sanaa ilivyotakiwa kuwa. Aidha alizitazama tondozi na kubaini kuwa zina uyakinifu uliofungamana na wakati, mazingira na maisha ya mifumo ya jamii. Maelezo haya yalimpa mtafiti kuchunguza nyimbo za harusi kuwa yakinifu kwa kuzingatia historia, mazingira na utamaduni na maendeleo yake. 
Pamoja na hayo, Mohamed (2020) alitumia nadharia hii katika kuchunguza dhamira za kijamii katika mashairi ya Tigiti Sengo kutoka katika Diwani ya Midilu kwa kueleza kuwa uchambuzi wa kisosholojia hudhibitiwa na maudhui yaliyopo katika jamii inayohusika. Hali hiyo huwafanya wahakiki kuamini kuwa hadhira huathiriwa na mazingira ya kiwakati na kimahali katika upokeaji wa kazi fulani. Maelezo haya yalimpa mtafiti nafasi ya kuzichunguza nyimbo za harusi kama zao mahususi la jamii iliyochunguzwa. Mtafiti alichunguza uhusiano uliopo baina ya nyimbo teule kwa kuzingatia utamaduni na mienendo iliyopo katika jamii.
Kimsingi, nyimbo za harusi zilichunguzwa kwa kuyasawiri mandhari, wahusika na masuala mbalimbali ya kijamii yanayoaminika na kukubalika katika jamii ya wakati wake. Nyimbo zilizoteuliwa zilichambuliwa kulingana na uhusiano wa moja kwa moja uliopo kati ya shughuli za kijamii, mazingira na fasihi. Aidha ili mtu aielewe fasihi fulani sharti ajue eneo linalohusika na utamaduni wake, mila, lugha na mazingira yao (Nzobe, 2012 & Paul, 2016).
Msingi mkuu wa nadharia ya Usosholojia ambao unatazama fasihi simulizi kama kioo cha maisha ya jamii. Kwa mujibu wa nadharia hii kazi ya fasihi huakisi maisha ya jamii, historia na mazingira ya jamii husika hivyo basi nyimbo za wanyakyusa zimetizamwa katika mazingira hayo kama kioo cha maisha ya kijamii na maadili ya jamii husika na kufanya nadharia hii ya usosholojia kuwa muafaka katika utafiti huu unaoenda kuchunguza dhamira ya maadili kaatika nyimbo za harusi za jamii teule.
Kwa ujumla, katika uchambuzi, uhakiki na mjadala wa data mtafiti aliziweka nyimbo za harusi za wanyakyusa katika ulimwengu wao wa kawaida, kweli na halisi, nyimbo teule zilichunguzwa kwa undani namna suala la maadili lilivyo na linavyoaminika kupitia nyimbo zao. Nyimbo teule zilichunguzwa moja kwa moja bila chuki ili kufanya uhakiki wa kina. Nadharia hii iliteuliwa na kuwekwa katika kuchunguza kipengele cha maadili katika nyimbo teule kwa kuongozwa na malengo na mahususi ya utafiti huo yatakayopelekea kujibu maswali yaliyoongoza utafiti huo. Aidha, Eneo la utafiti lilipewa uzito ili kuonesha uhusiano uliopo kati ya jamii ya Wanyakyusa na nyimbo za harusi zilizochunguzwa.  
[bookmark: _Toc213473677]2.10	 Hitimisho
Sehemu hii imeshughulikia kazi tangulizi ili kupata maarifa na maoni ya watafiti waliotangulia na imeongeza taarifa za msingi katika mada itakayochunguzwa. Baadhi ya vipengele vilivyopewa nafasi ni dhana na dhima za nyimbo, dhana ya maadili, pengo la utafiti pamoja na nadharia ya usosholojia iliyotumika kuongoza mjadala wa data zilizochambuliwa na kuwasilishwa katika sura ya nne. Nadharia hii ilikuwa muafaka ili kufikia lengo kuu na malengo mahususi ya utafiti.  Sura inayofuata inahusu mbinu za utafiti.






[bookmark: _Toc213473678]SURA YA TATU
[bookmark: _Toc213473679]MBINU ZA UTAFITI
[bookmark: _Toc213473680]3.1 	Utangulizi
Sura hii imejadili mbinu za utafiti zilizotumika. Mbinu za utafiti ni hatua za msingi za mtafiti ambazo hutumiwa katika kazi ya utafiti na hasa namna ya ukusanyaji data, uchambuzi na uandikaji wa taarifa ya utafiti (Mligo, 2012). Baadhi ya mbinu zilizotumika katika utafiti huu ni uteuzi wa eneo la utafiti, usanifu wa utafiti, vyanzo vya data, sampuli ya utafiti, mbinu za uchambuzi wa data, maadili ya utafiti, mbinu za ukusanyaji data na itikeli ya utafiti. Kwa hiyo, mbinu hizo zilimwongoza mtafiti katika ukusanyaji wa data zilizomwezesha kufikia malengo ya utafiti.
[bookmark: _Toc213473681]3.2	Eneo la utafiti
Eneo la utafiti ni mahali ambapo data za utafiti zilikusanywa na pengine zilichambuliwa (Kothari, 2008). Pia, huelezwa kuwa ni mahali palipo lengwa kwa ajili ya kutoa data za utafiti na kuteuliwa kwa kurejelea lengo kuu la utafiti. Utafiti huu umefanyika mkoa wa Mbeya, katika wilaya ya Rungwe, Halmashauri ya Busokelo. Kata na vijiji vilivyolengwa katika utafiti huu ni kata ya Isange, Kijiji cha Isange, Kandete, kijiji cha Kandete na Mpombo Kijiji cha Ipoma. Maeneo haya yamelengwa kwa sababu yana mawanda ya kutosha kupata data zilizolengwa ili kukidhi mahitaji ya lengo kuu utafiti Pamoja na malengo mahususi ya utafiti.
[bookmark: _Toc213473682]3.3 	Usanifu wa utafiti
Usanifu wa utafiti ni mpango mahususi uliobainisha mtiririko wa upatikanaji wa data zinazokusudiwa katika utafiti. Halikadhalika huonesha picha kamili inayoonesha namna utafiti utakavyofanyika tangu unapoanza hadi hatua ya mwisho ya uandishi wa ripoti ya utafiti. Usanifu wa utafiti huonesha mambo muhimu na vipengele viliyochunguzwa na kushughulikiwa kwa kuhusisha picha kamili ya utafiti huo (Kothari, 2008). Katika utafiti huu ilitumika mbinu ya uchunguzi wa kifani. Uchunguzi wa kifani ni utaratibu maalumu unaomwezesha mtafiti kuteua jambo mahususi ambalo atalishughukia katika utafiti wake (Ponera, 2019). Hivyo, uchunguzi kifani katika utafiti huu ni nyimbo za harusi za jamii ya Wanyakyusa. Mbinu hii humpa nafasi mtafiti kuchunguza vipengele vya kimaudhui kwa undani kulingana na malengo mahususi. Pia humwongoza kupata data za msingi katika nyimbo na vipengele vilivyolengwa. Mbinu hii ilimsaidia mtafiti kupata data za kutosha zilizoweza kukamilisha utafiti wake.
[bookmark: _Toc213473683]3.4 	Kundi lengwa
Watafitiwa hutazamwa kama washiriki binafsi, vitu au kundi linalotumiwa na mtafiti katika utafiti wake. Watafitiwa ni sehemu ya watu au vitu vinavyotarajiwa kumpatia mtafiti data za utafiti ili aweze kutimiza lengo kuu la utafiti anaokusudia (Robert, 2009). Katika utafiti huu Kundi lengwa ni nyimbo ya harusi za jamii ya Wanyakyusa ambazo ziliimbwa katika shuguli za harusi na zilizokuwa zimehifadhiwa katika vinasa sauti katika eneo la jamii chunguzwa. Hivyo kupitia njia usikilizaji makini nyimbo hizo zilibainishwa kwa kutumia mbinu ya usamplishaji lengwa na kufanyiwa uchambuzi wa maadili yaliyomo ndani yake kwa kuzingatia malengo mahususi.
[bookmark: _Toc213473684]3.5 	Uteuzi wa sampuli
Sampuli ni mchakato wa kuchagua kikundi cha vitu au watu ili kitumike katika utafiti ili kiwakilishe kundi lolote linalotafitiwa (Kothari, 2008). Mtafiti hulazimika kuteua watafitiwa wachache kutoka kundi kubwa ili kuwakilisha sifa zinazohitajika kwa wote. Ukubwa wa sampuli huamuliwa na mtafiti kulingana na aina ya utafiti na kiasi cha rasilimali alizonazo. Mbinu ya usampulishaji lengwa ilitumika katika kupata sampuli iliyokusudiwa (Ponera, 2019).
[bookmark: _Toc213473685]3.5.1	Usamplishaji lengwa
Mbinu ya usamplishaji lengwa hukusudia kuteua kundi la vitu au watu ambao mtafiti anaamini kuwa ni rasilimali anayoitegemea katika utafiti wake (Mgogo, 2012 & Ponera, 2019). Mada ya utafiti humwongoza mtafiti kupata mbinu za upatikanaji wa sampuli (Yonazi, 2023). Sampuli iliyokuwa imelengwa katika tasinifu hii ni nyimbo za harusi katika jamii iliyochunguzwa. Nyimbo 30 zilizokusanywa zilikuwa na mfanano na mwingiliano katika kipengele cha maadili.  Jambo hilo lilitoa fursa ya kuteua nyimbo chache zilizokidhi mahitaji ya tasinifu kulingana na malengo mahususi ya utafiti. Kwa kufanya hivyo mbinu ya usamplishaji lengwa ilitumika kupata nyimbo 16 tu zilizotumika katika uchambuzi, uwasilishaji na mjadala wa data. Halikadhalika, nyimbo hizo ni zile zilizolenga kujibu maswali ya utafiti ili kuweza kukidhi malengo ya utafiti. 
[bookmark: _Toc213473686]3.6	Aina ya utafiti
Utafiti huu ni wa maskanini. Data za msingi zilikusanywa katika mkoa wa Mbeya, wilaya ya Rungwe, halmashauri ya Busokelo katika kata ya kandete (kiijiji cha kandete), kata ya Isange (kijiji cha isange) na kata ya Mpombo (kijiji cha ipoma). Data hizo zilipatikana kwa kuhudhuria shughuli na sharehe za harusi zilizokuwa zikifanyika katika maeneo hayo.
[bookmark: _Toc213473687]3.7 	Vyanzo vya data
Vyanzo vya data katika utafiti huu ni nyimbo za harusi ambazo zilipatikana kwa njia ya usikilizaji makini katika kata na vijiji teule vilivyolengwa na mtafiti. Kisha mtafiti alizisikiliza na aliziandika nyimbo hizo. Aidha, mtafiti alichambua nyimbo hizo na baadae kuzisoma tena kwa umakini. Na uchambuzi wa nyimbo hizo uliongozwa na malengo mahususi ya utafiti ili kuweza kupata data sahihi zitakazoweza kujibu maswali ya utafiti.
[bookmark: _Toc213473688]3.8 	Ukusanyaji wa data
Katika tasinifu hii data zilikusanywa kwa kutumia mbinu ya maskanini. Data zilikusanywa kwa mbinu ya usikilizaji makini pamoja na kuzirekodi katika shughuli za sherehe zilizofanyika katika maeneo teule katika wilaya ya Rungwe.
[bookmark: _Toc213473689]3.8.1 	Mbinu ya usikilizaji makini
Usikilizaji makini ni mbinu ya ukusanyaji data inayompa mtafiti taarifa au maarifa yanayolengwa baada ya kusikiliza matini teule (Kothari, 2008). Kutokana na usikilizaji huo mtafiti hupata data zinazohusiana na malengo mahususi ya utafiti wake (Katambi, 2021). Mbinu hii ilitumika katika ukusanyaji wa data za msingi. Mtafiti alitumia hatua zifuatazo ili kuweza kupata data. Kwanza, kuzisikiliza na kuzirekodi nyimbo ziliozokuwa zinaimbwa katika sherehe za harusi za jamii ya Wanyakyusa pamoja na zilizokuwa zimerekodiwa na kuhifadhiwa mtandaoni. Pili, kuzinukuu nyimbo hizo kwa ajili ya kupata data zilizohusiana na malengo ya utafiti. Tatu, kuzifanyia uchambuzi kwa kuzipa misimbo kulingana na malengo mahususi na maswali ya utafiti ili kupata data zitazofanyiwa mjadala na kuziwasilisha katika ripoti ya utafiti. Nne, ni kuzipanga data katika makundi kutoka na malengo mahususi ya utafiti. Aidha, lugha ya Kiswahili na kinyakyusa zilitumika katika unukuzi wa data. Data zilizokusanywa zilitafsiriwa kwa lugha ya Kiswahili. Aidha, data zilizonukuliwa kwa mbinu hii ndizo zilizotumika katika mjadala wa data.  
[bookmark: _Toc213473690]3.9   	Uchambuzi wa data
Uchambuzi wa data ni kupanga taarifa kwa jinsi ambavyo data zilipatikana na kumsaidia mtafiti kujibu maswali ya utafiti. Baada ya kukamilika kwa zoezi la ukusanyaji wa data mtafiti hutakiwa kuzichambua data hizo (Laswai, 2015). Katika utafiti huu, mtafiti alichambua data zake kwa mkabala wa kimaelezo usiohusiana na takwimu katika kukusanya na kuchambua data. Mtafiti alipanga data zake kutokana na malengo na maswali ya utafiti ili uchambuzi wa data uendane na malengo na kuweza kujibu maswali ya utafiti. Aidha, data zilizokusanywa zilipewa msimbo wa kimaelezo. 
Uchambuzi wa data hizo uliongozwa na hatua zifuatazo, kwanza kurudia kuzisoma, kuzisikiliza na kuzitazama data zake (kuzizoea data), pili kuchagua data zinazoendana na malengo ya utafiti (kupunguza data), tatu kuzitenga data katika mafungu mbalimbali ya maarifa au taarifa na kuyapa misimbo mbalimbali (kuunda misimbo ya data), nne kuhuhisha misimbo hiyo ya data na malengo yake mahususi (kuihuisha misimbo) na tano kujaribu kuunda jambo jipya kutokana na kuhusisha misimbo mbalimbali iliyoundwa (kuunda ruwaza mpya ya kimaana).
Ili kukamilisha malengo ya utafiti uliofanyika, mtafiti alizingatia hatua zote hizo tano za uchambuzi wa data. Pamoja na makabala wa kimaelezo, mtafiti aliongozwa na msingi wa nadharia ya usosholojia katika kuchambua na kuwasilisha data. Nadharia ya usosholojia ilitumika kwa kuwa, inaangalia fasihi namna inavyojihusisha na Maisha, hali halisi na mazingira ya mwanadamu, hivyo kuwa na uhusiano mkubwa na masuala yaliyomo katika jamii yanayosawiriwa kupitia kazi ya fasihi. Kwa kuwa, mtafiti alijikita kuchunguza dhamira ya maadili katika nyimbo za harusi za jamii ya Wanyakyusa, nadaharia hii ilifaa sana katika kuzichambua na kuziwasilisha data zilizolengwa na mtafiti zilizojikita katika malengo na maswali ya utafiti huo. Aidha, uwasilishaji wa umefanyika katika sura ya nne ambapo imejikita katika malengo mahususi ya utafiti huu. Hii ni kutokana na urefu wa sura hii na kuepuka uradidi katika kazi.
[bookmark: _Toc213473691]3.10 	Ubora na uhalali wa data
Ubora ni uhalali wa mbinu za ukusanyaji na uchambuzi wa data na utaratibu unaowezesha upatikanaji wa data sahihi na za kuaminika (Patton, 2002). Ubora na uhalali wa data za utafiti unatokana na uwezo wa mbinu za utafiti kutoa matokeo yaleyale pale utafiti unaporudiwa kwa kutumia mbinu zile zile. Ubora wa mbinu za ukusanyaji na uchambuzi wa data huwezesha kupatikana kwa data sahihi. Ili kufanikisha upatikanaji wa data bora na sahihi, data zilikusanywa kwa mbinu ya usikilizaji makini. Mbinu ya kimaelezo na kidhamira ilitumika katika uchambuzi wa data. Aidha mjadala kuhusu ubora na usahihi wa mbinu zilizotumika ulihakikiwa kwa kutumia nadharia ya usosholojia.
[bookmark: _Toc213473692]3.11 	Maadili ya utafiti
Katika utafiti wa kitaaluma una maadili yanayopaswa kuzingatiwa. Maadili ya utafiti huzingatia miongozo iliyowekwa katika utaalamu mahususi (William, 2008). Hali hii hujitokeza kwa kuwa watafiti hawana mtazamo wa aina moja katika uwiano wa jinsi fulani ili kujaribu kueleza jambo sahihi na lisilo sahihi katika mchakato wa utafiti (Mligo, 2012). Utafiti huu umezingatia maadili hayo yaliyohusisha kupata kibali kutoka kwa viongozi wa maeneo husika cha kuruhusu kukusanya data, kutunza siri za taarifa za utafiti. Kwa mantiki hiyo, itikeli ya utafiti ilizingatiwa kikamilifu ili kuhakikisha utafiti unafuata misingi ya kisayansi na taaluma ya utafiti.
[bookmark: _Toc213473693]3.12 	Hitimisho
Katika sura hii tumejadili kuhusu mbinu za utafiti. Baadhi ya vipengele vilivyojadiliwa ni eneo la utafiti, usanifu wa utafiti, jamii ya watafitiwa na vyanzo vya data. Pia kuna walengwa wa utafiti, mbinu za ukusanyaji, uchambuzi wa data na itikeli ya utafiti. Mbinu hizo ndizo zilizomwongoza mtafiti katika ukusanyaji, uchambuzi na mjadala wa data na uandishi wa ripoti ya utafiti. Mbinu hizo zilitegemeana na kukamilishana katika ukusanyaji, uchambuzi na mjadala wa data za utafiti uliofanyika katika sura ya nne. Sura ya nne inayofuata inahusu uwasilishaji na mjadala wa data za utafiti.





[bookmark: _Toc213473694]SURA YA NNE
[bookmark: _Toc213473695]UWASILISHAJI WA DATA, UCHAMBUZI NA MJADALA WA MATOKEO
[bookmark: _Toc213473696]4.1 	Utangulizi
Sura hii inahusu uwasilishaji, uchambuzi na mjadala wa data zilizopatikana uwandani. Uwasilishaji wa data ni namna ya kupangilia data ili ziweze kueleweka vizuri (Robert, 2009 & Ponera, 2019). Katika hatua hii mtafiti huwasilisha taarifa zilizokusanywa na kufanyiwa uchambuzi makini kwa kuzingatia mada, malengo mahususi na maswali ya utafiti wake. Mada ilikuwa kuchunguza dhamira ya madili ya nyimbo za harusi za jamii ya wanyakyusa. Aidha, malengo mahususi ya utafiti huu yalikwa mawili. Lengo mahususi la kwanza lilihusu kubainisha nyimbo za harusi zinazopatikana katika jamii ya Wanyakyusa wa Rungwe. Na lengo mahususi la pili lilihusu kuchambua maadili yaliyomo katika nyimbo za harusi za jamii ya wanyakyusa wa Rungwe. Maswali ya utafiti huu yalikuwa mawili, moja je, Ni nyimbo zipi za harusi zinazopatika katika jamii ya Wanyakyusa wa Rungwe? Na swali la pili lilihusu je, ni maadili yapi yaliyomo katika nyimbo za harusi za jamii ya Wanyakyusawa Rungwe? Ili kuweza kutimiza haya yote, tutayaunganisha katika uwasilishaji wa data ili kuelezea kwa ukamilifu kila kipengele kwa lengo la kuepuka uradidi wa data zilizowasilishwa katika utafiti huu. 
Kabla kufikia hatua ya uwasilishaji wa data, hatua zifuatazo zilizingatiwa; kwanza mtafiti alizibainisha na kuziandika nyimbo za harusi za jamii ya Wanyakyusa zikiwa katika lugha ya kinyakyusa. Hatua ya pili ilikuwa kuzitafsiri nyimbo zote kwa lugha ya Kiswahili ili ziweze kueleweka kwa watu waliopo nje ya jamii ya Wanyakyusa na kuzipanga kulingana na malengo mahususi ya utafiti. Hatua ya tatu ilikuwa kuzifanyia uchambuzi wa data kulingana na lengo mahususi la kwanza na la pili la utafiti kwa kujikita katika maswali ya utafiti huo. Data zilizokusanywa zilipangwa vizuri na kuruhusu utolewaji wa maelezo kwa namna ambayo iliwezesha kujibu maswali mawili ya utafiti huo.
[bookmark: _Toc213473697]4.2 	Uwasilishaji wa data
Katika utafiti huu ziliteuliwa nyimbo 16 tu zilizotumika kukidhi haja ya malengo mahususi ya utafiti huo. Nyimbo zilizoteuliwa ziliwasilishwa kwa minajili ya kuzitafsiri kulingana na mahitaji ya utafiti. 
Lengo la kwanza la utafiti lilikuwa ni kuzibainisha nyimbo za harusi za jamii ya Wanyakyusa zinazopatika wailya ya Rungwe, na zilipaswa kutimizwa kwa kuonekana katika sura hii. Kutokana na sababu za kimantiki kuhusu mtiririko na mpangilio wa tasinifu, nyimbo zote zimewekwa mwishoni mwa tasinifu katika kiambata A. Hali hii imezingatia taratibu za kiutafiti kama zinavyopendekezwa na (Kumar, 2010 & Ponera, 2019) kwamba ni vizuri kuepuka uradidi wa taarifa katika kazi za utafiti. Kwa msingi huo sura hii imeshughulikia lengo la pili la utafiti. Jedwali 4.1 linaonesha nyimbo za harusi zilizobainishwa katika jamii ya Wanyakyusa.
[bookmark: _Toc535006632]

Jedwali 4.1: 	Nyimbo za harusi za jamii ya Wanyakyusa zilizowasilishwa katika mjadala wa data
	S/N
	Nyimbo za harusi za jamii ya wanyakyusa 
	Tafsiri

	    1
	Ubwikili
	Uaminifu

	    2
	Ubhumang’anyi
	Sayansi

	    3
	Lusekelo
	Furaha

	    4
	Kundangasya 
	Unanitangaza

	    5
	Nakubhulile mwanagu
	Nilikuambia mtoto wangu

	   6
	Komma ukujobha bhubhubho
	Acha kusema hivyo

	   7
	Ndeke abhukeghe
	Mwache aende

	  8
	Bhamanyene 
	Wamependana

	  9
	Hujho tubhapele gwinu
	Huyo tumewapa wenu

	  10
	Malaine 
	Mrembo 

	  11
	Tummoghele 
	Tumfurahie 

	  12
	Mwana mwana 
	Mtoto 

	  13
	Hujo mwaninu
	Huyo mtoto wenu

	  14
	Linga tuliapa
	Tukiwa hapa

	  15
	Uje nkifu
	Shujaa

	  16
	Uluhaho
	Utongozaji



Mjadala wa data katika lengo la pili uliongozwa na nadharia ya usosholojia. Nyimbo ziliwasilishwa kwa utaratibu wa kupewa namba na majina ili kurahisisha unukuzi na urejeleaji katika hatua ya mjadala wa data na usomaji. Katika sura hii tumeteua baadhi ya beti chache zilizotumika kuthibitisha na kukazia hoja iliyolengwa kwa kuzingatia lengo mahususi la pili lililoshughulikiwa katika tasinifu hii. Jedwali 4.2 linaonesha orodha ya maadili yanayopatikana katika nyimbo zilizobainishwa na namna zilivyotumika katika kila hoja iliyobainishwa kwenye tasinifu.
[bookmark: _Toc535006633]Jedwali 4.2	Orodha ya maadili yanayopatikana katika nyimbo za harusi za jamii ya Wanyakyusa
	Maadili yanayopatikana katika nyimbo zilizochunguzwa
	Nambaya nyimbo

	Umuhimu uaminifu 
	4, 15

	Umuhimu wa kuepuka usaliti
	4

	Kudumisha ukarimu na heshima
	1, 16

	Kutoa wosia 
	1, 9

	Matumizi sahihi ya simu
	3

	Umuhimu wa kufanya maandalizi kabla ya kuoa au kuolewa
	4

	Kudumisha upendo na amani
	9, 10, 11, 12, 13

	Kuwa na uvumilivu
	7, 8

	Umuhimu wa ushujaa
	2

	Umuhimu wa kutunza siri
	5

	Kuwa na tabia njema na mwenendo mzuri
	6, 7, 14


[bookmark: _Toc213473698]4.3 	Dhamira ya maadili katika nyimbo za harusi
Maadili ni sehemu mojawapo ya vipengele vya maudhui katika kazi ya fasihi. Maadili ni mwenendo mzuri ambao mtu huonesha katika jamii yake ambao hauendi kinyume na mila, desturi ya jamii husika (Mgogo, 2017). Tunaweza kuvumbua maadili kutokana na usikilizaji wa kazi za fasihi huku tukilinganisha na uhusiano wake na jamii kwa kutambua vipengele mbalimbali vinavyohusiana na kazi hiyo kwa kupata jambo moja. Maadili ni kipengele cha kazi ya fasihi kinacho tuongoza katika mienendo inayokubalika tangu mwanzo hadi mwisho wa kazi hiyo (Khamis, 2014 & Mwangosi, 2019). Pia, maadili ni mojawapo ya vipengele vinavyojenga nyimbo katika kazi ya fasihi na hujumuisha uadilifu, wema, uwajibikaji, utoaji maonyo kuhusu maisha na tabia njema (Mgogo, 2017). 
Sura hii imechunguza dhamira ya maadili kulingana na lengo mahususi la pili kama ilivyooneshwa katika sura ya kwanza. Sura hii imejadili maadili yanayojitokeza katika nyimbo za harusi za jamii ya Wanyakyusa. Nyimbo zimewasilishwa kulingana na lengo mahsusi la pili. Lengo hili lilimtaka mtafiti kuchunguza dhamira ya maadili inavyojitokeza katika nyimbo na harusi ya jamii ya wanyakyusa. Maadili mbalimbali yaliyomo katika nyimbo za harusi katika jamii ya wanyakyusa yamewasilishwa katika sehemu ifuatayo;
[bookmark: _Toc213473699]4.3.1	Umuhimu wa uaminifu katika ndoa
Uaminifu katika ndoa ni nguzo muhimu na pekee katika kukuza na kuendeleza mila na desturi zenye uiamara katika jamii. Aidha huchochea ushirikiano na umoja kwa wanandoa ili kujenga ndoa iliyo bora kwa ustawi wa jamii na familia yao. Wanandoa wanahimizwa kujiimarisha na kuishi kwa kupendana, kushirikiana, kuvumiliana na kutunza ndoa zao kwa uaminifu mkubwa (Sozigwa, 1993). Msingi wa nyimbo za harusi ni kusisitiza umuhimu wa kudumisha uaminifu katika ndoa. Haya yanaelezwa katika nyimbo za harusi za wanyakyusa kama wimbo namba nne (4) Ubwikili (uaminifu) unavyoeleza;
Ghwe mnyambala unganeghe nkasigho     	Mwanaume mpende mkeo,
[bookmark: _Hlk177823777]komma ukundeka                                        	 Usimwache
Ghwe nkukikulu unganeghe ndumegho        	 Mke mpende mumeo
komma ukundeka                                              Usimwache
Mswileghe bhaninu pamopene                         Muwalee watoto Pamoja
[bookmark: _Hlk177401253] ubhwikili jo nghwegho jinu                             Na uaminifu iwe silaha yenu.
Katika wimbo huu mstari wa mwisho unaonesha kuwa uaminifu ni silaha katika ndoa. Kwa maneno mengine, uaminifu ndio unaolinda ndoa. Halikadhalika, katika mstari wa kwanza hadi wa nne wa wimbo huu unasisitiza upendo kati ya wanandoa ambao ndiyo unaopelekea uaminifu. Msisitizo wa upendo huu unatueleza kuwa mke na mume wanapopendana kwa dhati huaminiana pia. data inasawiriwa na nadharia yetu ya kisosholojia. Kwa mujibu wa nadharia ya usosholojia unaeleza kuwa jamii inapaswa kuishi kwa kupendana ili iweze kudumisha upendo na kuwa imara na yenye furaha wakati wote (Mohamed, 2020). Hivyo basi, suala la heshima ni jambo la muhimu ambalo linapelekea kujenga upendo na uaminifu katika jamii na hatimaye kuimarisha maadili.  
Vile vile tunaona kwamba suala la uaminifu katika ndoa ni muhimu ili kuepuka kufanya matendo yasiyokubaliwa kama uzinzi na uasherati ambao una athari kubwa katika kuimarisha ndoa. Uaminifu ni muhimu hasa katika kuepukana na madhara mbalimbali katika jamii ikiwamo ugonjwa wa Ukimwi. Hivyo kazi ya sanaa inawapa tahadhari wanandoa na kuwasisistiza kuwa waaminifu, kuimarisha upendo na ushirikiano (Mwangosi, 2019). Kwahiyo uaminifu ni silaha bora kwa ustawi wa wanandoa. Hali hii inasawiriwa na nadharia yetu ya usosholojia. kwa mujibu wa nadharia hii ya usosholojia ni kwamba jamii inapaswa kuishi kwa uaminifu mkubwa ili iweze kuepukana na matendo yasiyokubalika katika jamii hiyo (Sekile, 2018). Hivyo suala la uaminifu ni miongoni mwa mambo yanayosisitizwa katika jamii ili kuweza kuondoa matendo yasiyokubalika na hatimaye kuimarisha misingi imara katika jamii na hatimaye kuimarika kwa maadili ya jamii hiyo. 
Pia uaminifu katika ndoa hukemewa kwa nguvu zote katika jamii ya Wanyakyusa. Uaminifu husisitizwa kuwepo wakati wote wa ndoa miongoni mwa wanandoa na jamii kwa ujumla. Jamii inakumbushwa kwamba uaminifu uwe silaha na msingi wa ndoa kwa ustawi wa wanandoa. Aidha uaminifu haupaswi kupungua kulingana na wakati au mazingira ya wanandoa katika jamii, kwa kufanya hivyo itapelekea ndoa kusambaratika na upendo, ushirikiano kupungua kutokana na wanadoa kutokuwa waaminifu (Tamir, 2021). Msingi wa nyimbo za harusi umekuwa ukisisitiza umuhimu wa wanandoa kudumisha uaminifu ili kujenga upendo na kuepusha mume au mke kusaliti ndoa yao. Katika wimbo namba kumi na tano (15) Uluhaho (Utongozaji) unaeleza;
[bookmark: _Hlk181439688]Usamile pa kaja                                    	 Umehama nyumbani 
Kughona kwa daina                            	unalala kwa Daina        
Pamatilesi                                        	 Kwenye godoro,
une pa funguo                                     	mimi kwenye mkeka                                
Imbepo jikungogha nimwene            	Baridi inanipiga mwenyewe
Ingokoma pakitalaji                	Upweke kitandani ndio 
ji pelile ndume ghwangu    	umekuwa mume wangu
Uluhalo ndume ghwangu                  	Kutongoza mume wangu
Utile ukitile amaso bhakikulu            	nasema umewatazama wanawake
Utukikulu utulimbulile amaso              	wanawake unawatolea macho
Utulindwana twa skulu                          	Wasichana wa shule
Utwana utunini twisiikulugho     	Mabinti wadogo, wajukuu zako
Na utulike tulinisya kyeni syabho      	Na uwaache wana ndoto zao
Ungastimulagha                                     	Usiwapoteze
Uluhaho ndumi ghwangu                    	Kutongoza mume wangu
Katika wimbo huu mstari wa kwanza mpaka wa tano unaonesha kuwa uaminifu ni msingi imara wa ndoa unaojenga upendo kwa wanandoa na kuimarisha ndoa hizo. Kwa namna nyingine uaminifu ndio msingi imara wa upendo. 
Hali kadhalika katika msitari wa sita hadi wa kumi na tatu unaonesha hali ya kinyume cha uaminifu kuwa humpelekea wanandoa kuharibu ndoa zao kwa kujiingiza katika vitendo vya utongozaji hasa kwa mwanaume unaopelekea kuwatamani wanawake wengine na wakati mwingine watoto wadogo wakiwemo wanafunzi ambapo ni kinyume na tabia, mila, desturi na tamaduni za wanajamii. Hivyo basi msisitizo wa uaminifu kwa mume unasisitizwa sana ili kuweza kuepukana na na tabia hizo ambazo hupelekea migogoro katika ndoa na jamii kwa ujumla. Huu ndio, muhimili mkuu wa nyimbo za harusi za jamii ya Wanyakyusa katika kusisitiza maadili. Huu ndio muhimili wa nadharia ya usosholojia kuhimiza upendo katika jamii. Kwamba, jamii ikiishi kwa upendo itachochea amani, furaha na kujenga uaminifu. Hivyo basi, suala hili la uaminifu linazidi kusisitizwa zaidi ili kuweza kujenga misingi imara ya upendo katika jamii utakao saidia kuimarika kwa uaminifu katika jamii na kuweza kukuza na kuendelea kujenga maadili yaliyomema katika jamii hiyo. 
[bookmark: _Toc213473700]4.3.2 	Kuepuka usaliti
Suala la usaliti katika ndoa hukemewa kwa nguvu zote katika jamii ya Wanyakyusa. Usaliti hutokana na sababu mbalimbali ikiwemo sababu ya kiuchumi ambayo huchangia kuvuruga na kuleta migogoro katika ndoa (Yonazi, 2019). 
Mwanamke anaweza kumuacha mume wake ili aolewe na mwanaume mwingine ambae ana uchumi mzuri. Hata hivyo, mwanaume wakati mwingine hutegemea sababu zake binafsi ambazo hazina tija kwa mwanamke anayeathiri tija zake. Nyimbo hutumika kuwakumbusha wanandoa kuvumiliana katika changamoto zote. Wimbo namba (4) ubhwiliki (uaminifu) unaeleza;
Mughananeghe                                                     Pendaneni
komma ukumnjnoghba nnksigho                          usimtoroke mkeo wako
 kufinyongwa fyako	                                     kwa tamaa zako 
komma ukumnjongha ndumegho                           usimkimbie mumeo
 ukweghighwa nunkabhi                                        kuolewa na Tajiri
[bookmark: _Hlk181441436]ubhwikili jonghegho jinu.                                      uaminifu iwe silaha yenu.
Dondoo hii inazidi kusisitiza kwamba upendo ni msingi mkuu katika ndoa na unapolindwa na uaminifu basi mke au mume hawezi kumsaliti mumewe kwenda kuolewa na mtu mwingine ambaye ni tajiri. Hapa wimbo unagusia pia suala la uchumi na waimbaji wanaashiria kuwa yamkini wanawake husaliti ndoa zao kwa kigezo cha kufuata mwenye pesa. Kutokana na wimbo huu wanandoa na jamii inayowazunguka wanatakiwa kutatua matatizo wanayokumbana nayo hasa yanayosababishwa na kutoaminiana lakini vilevile kuna umuhimu wa kujishughulisha na kujiimarisha kiuchumi ili kuepusha tamaa kwa wanandoa zinazopelekea kusambaratika kwa wanandoa.
Hali kadhalika, ndoa zinapo sambaratika hupelekea athari kwa watoto ambapo hulelewa katika mazingira magumu ya kutangatanga kutokana na kukosekana kwa upendo na malezi bora kutoka kwa wazazi wao (Pullen, 2006). 
Maelezo haya ya Pullen yanasisistiza umuhimu wa kuepuka usaliti katika ndoa na kuhimiza suala la upendo na umainifu katika ndoa kwa manufaa ya watoto kwa ujumla.
Usaliti katika ndoa huashiria kukosekana kwa uaminifu katika maisha ya ndoa ambao huweza pia kusababisha kuongezeka kwa magonjwa ambukizi katika familia na jamii.  Hii inasisitiza kuwa uaminifu ni suala muhimu ambalo linasisitizwa sana katika jamii ya Wanyakyusa kama inavyojidhihirisha katika kibwagizo katika wimbo wa ubhwikili (uaminifu) kinaeleza kwamba;
Ubhwikili jo nghegho jinu                 uaminifu ndio iwe silaha yenu
Kimsingi kwa mujibu wa nadharia ya usosholojia ni kwamna jamii inapaswa kuishi kwa upendo na uaminifu mkubwa ili kuweza kuimarisha umoja na ushirikiano wa kweli katika Maisha yao na mazingira yanayowazunguka (Yonazi, 2019). Hivyo suala la uaminifu na upendo ni moja ya mambo yanayosisitizwa zaidi katika jamii ili kuweza kuepukana na usaliti unaoweza kuleta madhara makubwa katika jamii na badala yake kuimarisha ujenzi wa maadili katika jamii hiyo.
[bookmark: _Toc213473701]4.3.3 	Kudumisha ukarimu na heshima
Ukarimu na heshima ni jambo linalopewa kipaumbele sana na ndio msingi wa jamii ya Wanyakyusa, aidha ukarimu kwa Wanyakyusa ni jadi yake tangu kale (Mwagosi, 2012). Baadhi ya majukumu yanayopewa nafasi kubwa katika mafunzo ya wasichana na wanandoa ni pamoja na ukarimu na heshima na utii. Mambo yaliyodokezwa yakikosekana kwa wanandoa ni doa ambalo huatarisha ustawi wa ndoa na familia inayohusika. Haya yanaelezwa katika wimbo namba moja (1) Lusekelo (furaha).
Mwendeleghe mpiki mbhisi                                            Mtembelee mti mbichi 
Umumu aghukukonyoka                                                  Mkavu utakatika
Umwe mukweghana                                                         Ninyi mnaooana
Mujatileghe mpiki hugho                                                  Mtembelee mti huo
Po mutikwisa kujunganika                                                 Hamtakuja kuyumbwishwa 
na linga isiku                                                                      Hata siku moja
Mwambilileghe bahesya                                                      Pokeeni wageni
mujeghe Bhanu bha bandu                                                  Muwe watu wa watu
Nukuu hii inatusaidia kuwaasa na kuwasisitiza wanandoa kuwa wakarimu kwa wageni wao wote hasa ndugu na jamaa na marifiki watakaofika katika nyumba yao. Suala la ukarimu na heshima linapaswa kuendelezwa na wanajamii wote kikamilifu si kwa wale tu wanaoingia katika ndoa (Mwangosi, 2024). Katika nukuu hii waimbaji wanatumia dhana ya wingi ikimaanisha wanandoa wote mke na mume, ikimaanisha kuwa suala la ukarimu na heshima si kwa mwanamke tu bali kwa wanandoa wote na jamii nzima. Hii inasisitiza kuwa hili ni jambo lenye tija ambalo hupaswa kuzingatiwa na kila mwanajamii husika. Hivyo wanandoa huoneshwa kama chombo chenye kujenga misingi imara ya kiutu na kimahusiano katika jamii ya Wanyakyusa. Wimbo huu ni mojawapo ya kitu kinachosawiri hali hiyo.
Halikadhalika, kwa upande mwingine kuoa na kuolewa ni mojawapo ya hatua ya msingi inazomwondoa mtu katika hatua moja kwenda hatua ya juu zaidi na yenye sifa kubwa. Vipo vigezo maalumu vinavyozingatiwa ili posa iweze kukubaliwa. Mshenga hutuma posa na mahari kwa wazazi wa mwanamke, kiwango hicho hutegemeana na tabaka la mwanamke. Hata hivyo posa hukubalika haraka kwa kuamini kuwa msichana ni kama zao lao linaloweza kuharibika (Yonazi, 2019). 
Mwanamke aliyekwishaolewa kwa kutolewa mahari ni mwenye haki zaidi kwa mumewe aliyemuoa. Jamii ya Wanyakyusa hubariki uhusiano halali wa ndoa ya watu wawili mume na mke. Uhusiano huo hualalishwa kwa kufunga ndoa iliyotanguliwa na utoaji wa mahari. Wimbo namba (16) Tumoghere (shangilieni) msanii anaimba;
[bookmark: _Hlk181440081]Tumoghere tumogehere                                       Tushangilie tushangilie
Tumoghere tumoghere                                         Tushangilie tushangilie
Gwa kukaja                                                           Ndugu yako
Tumogere                                                             Tushangilie
Alipabweghi                                                        Anaoa
Ughwa myitu mwee                                              Shangilia
Kyala ghwitu mwee                                              Mungu wetu
Umsajeghe                                                            Awabariki
Gwantukuju Mwakaleli                                          Watukuyu mwakaleli 
Pia nyimbo za harusi ambazo zinasawiri harakati za kutoa posa huimbwa ili kusawiri hatua ya uchumba unaopelekea kukomaa na kuwa ndoa. Nyimbo hizo ni ishara ya kuunganisha mahusiano ya kindugu baina ya koo mbili kupitia kwa vijana wao walioazimia kuoana. Nyimbo hizo huimbwa kwa utaratibu maalum. Kimsingi ndoa ni shangwe. Wimbo namba (16) tumoghele unasisitiza hayo msanii anaposema;
[bookmark: _Hlk181440212]Tumoghele tumoghele                              Shangilia shangilia
Tumoghole untwa ghwitu                   	Shangilia muumba wetu
Malafyale ghwa kumwanya                     Mungu wetu wa mbinguni
Atupele nu ubhumi                          	Ametupa uzima
Tumoghele                                           	Tushangile
Tufikile pa kusekela                             	Tumefika kusherehekea
Ubwheghi ubhe                                     	Ndoa hii
Kyala ghwitu                                       	Mungu wetu
Abhusajeghe ubweghano ubhu              	Abariki ndoa hii
Mo mumomo                                           	sawasawa
Tumoghele                                            	Tushangilie
Hatua ya kutoa posa inapewa heshima katika jamii kwa kuwa ni ishara ya heshima ya utu na thamani ya binti kwa wazazi, ndugu na hata majirani. Aidha posa humpa nafasi kijana wa kiume kufanya maandalizi ya kuyamudu maisha ya ndoa na kummiliki mke na majukumu yanayotarajiwa kufanywa katika hatua inayotarajiwa kulingana na mila na desturi za jamii yao (Kitundu, 2012). Baadhi ya nyimbo huwataka vijana wasiwe viruka njia. Kimsingi hawana budi kufuata taratibu za miiko ya jamii yao ili kujenga thamani yao katika harakati za kukuza ustawi wa jamii yao.
Suala la kuoa na kuolewa linapewa uzito na mitazamo mbalimbali iliyopo katika jamii inayohusika. (Mwabukusi, 2014) anaeleza sababu za kuoa na kuolewa katika jamii ya Wanyakyusa. Kwanza ni kuendeleza familia, ukoo na jamii nzima. Ndoa ni hatua mojawapo ya kuendeleza kizazi. Pili hulenga kuepuka madhara yanayoweza kusababishwa na hali ya kutooa na kutoolewa. Pia husaidia katika utatuzi wa baadhi ya mambo kuanzia katika ngazi mbalimbali za mahusiano. Vijana wanasisitizwa kuoa na kuolewa ili kuendeleza kizazi na kuepuka madhara yaliyodokezwa. 
Uchambuzi wa data yetu katika kipengele hiki imejengwa katika msingi wa nadharia yetu ya usosholojia. Usosholojia unaeleza kwamba jamii inapaswa kuishi kwa upendo ili iweze kuwa imara, madhubuti na yenye mshikamano wa kweli (Senyamanza, 2015). Hivyo basi suala la ukarimu na heshima ni moja kati ya masuala ambayo yanakuza upendo na mshikamano katika jamii na hatimaye kujenga maadili yanayoelezwa katika nyimbo hizi katika jamii ya Wanyakyusa.
[bookmark: _Toc213473702]4.3.4 	Kutoa wosia
Nyimbo za harusi zina jukumu la kutoa wosia mzuri namna ya kuishi kwa wanandoa pamoja na kuwaombea wanandoa hao kuishi na kuwataka kuwa na maisha ya furaha na amani. Vilevile kupitia nyimbo hizi jamii huwatakia wanandoa baraka njema huku wakiwasisitizia kila mmoja kutimiza majukumu yake ya ndoa. Hivyo usawiri wa nyimbo za harusi hutegemea na ujumbe uliokusudiwa kwa jamii husika. Haya yanaelezwa katika wimbo namba moja (1) Lusekelo (furaha).
Ndumyana anyongwike                                      Mvulana amekua
Ndindwana akulile ubhusungu                           Msichana amevunja ungo
Bhingile mbukulumba                                           Wanaanza maisha ya ndoa 
Ulutufyo tukubhapa                                              Pongezi tunatoa
Kubhakanu na mwebhapalamani                         Kwa ndugu na jamaa
Tukuti ndagha fijo                                                Tunasema asante sana
Twesa tukuti ndagha                                             Wote twawashukuru
Kwa kurejelea wimbo huu jamii hutoa wosia kwa wanandoa kuishi kwa kuzingatia maadili mema yanayokubalika katika jamii kwa kuwapa wosia wanandoa kutotenda mambo kama jeuri, maringo, dharau, fitina na migongano katika ndoa yao. Wazazi, walezi, ndugu jamaa na marafiki wanakumbushwa kutoa ushairi wa kuwafunda wanandoa hao kwa kuwaasa namna ya kuishi maisha bora yanayoweza kujenga na kuimarisha ndoa yao. Mti mbichi unachukuliwa kama alama inayoonyesha ukomavu na hekima, busara, utulivu na mafanikio katika familia ya wanandoa na jamii husika na kuhamasisha wanandoa na jamii kufanya kazi kwa bidii ili kuleta mafanikio katika familia zao (Pullen, 2006 & Mwangosi, 2018). Katika wimbo namba (1) Lusekelo (Furaha) Waimbaji wanaeleza;
Amwendelege kumpiki mbisi                                 	Mtembelea mti mbichi
Umumu gomma agukukomoka                     		mkavu unavunjika
Umwe mukwegana                                            	ninyi mnaooana
Mujatilege umpiki hugho                                     	Mtembelea mti huo
Amutikwisa kujunganika                                   	Hamtayumbishwa
Himma nasiku                                                    	 Hata siku moja
Mwambilileghe abhahesya                                    	Pokeeni wageni
Mujege bandu bha bhandu                                   	muwe watu wa watu
Pia zipo nyimbo za harusi zimekuwa zikiwakumbusha wanandoa kuheshimu ndoa zao hasa kwa kuzingatia misingi ya dini na maneno matakatifu yaliyoko katika vitabu vya dini yanayoelemisha na kutoa msisitizo juu ya ndoa kuheshimiwa na watu wote. Hivyo miongoni mwa maadili yanayobebwa na wanandoa ni kuheshimu ndoa. Maana ndoa ikiheshimiwa hupelekea furaha, amani na upendo hujengwaa katika misingi bora yenye kumcha Mungu (Kigume, 2004). 
Wimbo namba tisa (9) ujo tubhapele (huyo tumewapa) waimbaji wanaeleza;
[bookmark: _Hlk181440497]Ubwegi jo nangisyo                                              Ndo ni agizo 
Kufuma kwa kyala                                                 kutoka kwa Mungu
Kumiitu twe bhandu                                              kwetu sisi wanadamu
Abahnkisu hiki                                                       wa dunia hii
Pao kyala abhunghanile                                        kwa kuwa Mungu anaiheshimu
Ulegwano lwako                                                    ndoa yako
Nungwe ubhughaneghe                                          inakupasa nawe uiheshimu
Lenka nkubhuka                                                      acha kwenda
Mu nyumba inandi                                                  kwenye nyumba ndogo
Pakilo na pamusi                                                    usiku na mchana
Leka fijo leka                                                           acha kabisa
Katika wimbo huu mstari wa kwanza hadi wa saba unaonesha kuwa ndoa ni kitu cha muhimu sana kwetu sisi wanadamu, hivyo yapaswa kuheshimiwa na kila mtu kama vile Mungu anavyoiheshimu. Hivyo msisitizo unaosisitizwa kupitia wimbo huu kwa wanandoa na jamii yote ni kuheshimu ndoa. Hali kadhalika katika mistari minne ya mwisho mstari wa nane hadi wa kumi na moja wimbo huu unasisitiza heshima kwa wanandoa ndio kila kila kitu wanandoa wanakumbushwa waachane na tabia ya kwenda kwenye nyumba ndogo ikimaanisha kutoka nje ya ndoa zao kwani kwa kufanya hivyo ndoa hiyo haitaheshimiwa. Nyimbo za harusi zimetazamwa kama sauti zenye busara zinazolenga na kuwatia moyo wanandoa kuziheshimu ndoa zao na kufuata taratibu zinazokubalika katika jamii zao. 
Hii ndiyo hali halisi katika jamii ya Wanyakyusa na wigo wa nadharia ya usosholojia unaotizama kuwa jamii inapaswa kupewa wosia mzuri utakaopelekea kuishi kwa amani ili kuweza kuwa jamii imara, yenye mshikamano na heshima ya kweli (Mwangosi, 2019). Hivyo suala ya wosia ni moja wapo kati ya masuala muhimu yanayosisitizwa katika jamii kama chanzo cha jamii kuwa na heshima na kuifanya jamii kujengwa katika misingi ya furaha, amani na upendo katika maisha ya jamii husika na kupelekea ujenzi wa maadili katika jamii hiyo.
[bookmark: _Toc213473703]4.3.5	Athari ya matumizi ya simu
Matumizi sahihi ya simu yamesisitizwa sana katika nyimbo za harusi kwani imetazamwa kuwa simu zimekuwa zikitumika vibaya na kusababisha migogoro katika ndoa. Wapo watu ambao huipiga simu ambazo si za msingi au muhimu sana muda wowote bila kujali mipaka na mahusiano ya mpigaji simu na mume au mke. Hali hiyo huashiria matumizi yasiyo sahihi ya sumu na huleta mtafaruku au kuporomosha maadili ya mawasiliano. Ujumbe huo umeelezwa katika wimbo namba tatu (3) Ubumanga’nyi (sayansi).
Bobhumang’anyi buki ubu?                          Tekinolojia namna gani hii?
Akabombelo akanandi                                   Kifaa kidogo
Akabikuti kikobe                                            Kinachoitwa simu 
Koaka kikonangha ubweghi                          Kinavunja ndoa
Ifikobe tukabaghila ukupika                          Simu hatutazikwepa
Twifike simalikege itolo                                Tukubali yaishe.
Katika wimbo huu waimbaji wanaonesha madhara yanayotokana na matumizi yasiyo sahihi ya simu kwa wanandoa.
Simu hapa imetazamwa kama chombo cha kiteknolojia kinachochangia kuvunja uaminifu (Mwakatobe, 2017). Simu hutazamwa kama chombo ambacho hakikwepeki kutokana na mabadiliko ya sayansi na teknolojia lakini waimbaji wanahoji kuhusu teknolojia hii ambayo ikitumika vibaya huleta athari hasi katika ndoa. Hii pia huweza kupelekea tabia mbaya miongoni kwa wanandoa ikiwemo uzinzi na uasherati hasa kwa wale waliokosa utulivu na uaminifu katika ndoa zao pamoja na mitizamo sahihi ya kuwawezesha kujenga familia zao kuwa imara (Mohapatra & wenzake, 2015).
Hivyo basi matokeo ya utafiti yanasisitiza kuwa jamii na wanandoa wanapaswa kutumia simu kwa manufaa yenye tija katika jamii na ujenzi bora wa familia zao na kuimarisha ndoa kiujumla. Kwa sasa simu ikitumika vizuri ni chombo kinachoweza kusaidia jamii kwa mambo yote yenye tija. Hata hivyo lazima zitumike kufuata mipaka yake. Ni vema kifaa hiki kitizamwe kama chombo cha kiwakati kinachosaidia kuimarisha mambo tofauti katika jamii kwa ujumla (Ferry, 2008). Hii inamaanisha simu isichukuliwe kama chombo cha hatari kinachoweza kuvunja ndoa tu bali wakati mwingine huweza kutumiwa vizuri na kuwa chombo sahihi cha kujenga na kuimarisha mahusiano katika jamii.
Mtafiti anakinzana na mstari wa wimbo wa mwisho pale wanaposema tukubali yaishe kwani msemo wa kubali yaishe unaonesha tukubaliane na hali ilivyo hata kama matumizi ya simu yanaleta athari hasi kwa sababu imeridhika kuwa baadhi ya wanandoa wamekuwa wakikosa uaminifu na hii imetokana na kukosekana kwa elimu inayoeleza athari zinazotokana na kukosekana kwa matumizi sahihi ya simu (Mohapatra & wenzake, 2015). Hali hii huchangia kwa kiasi kikubwa migongano katika ndoa inayopelekea kuhatarisha ndoa pamoja na kukosekana kwa amani katika familia na jamii. Kwa hiyo nyimbo za harusi hutazamwa kwa mtaala maalumu uliosheheni mafunzo mahususi kuhusu namna halisi ya wanandoa kuishi katika ndoa zao na jamii kwa ujumla. kimsingi nadharia ya usosholojia inaeleza kwamba jamii inapaswa kuwa na matumizi sahihi ya teknolojia hasa katika mawasiliano ya simu ili iweze kuleta manufaa yenye tija katika jamii na mazingira yao kwa ujumla (Mwangosi, 2019). Hivyo suala la matumizi sahihi ya simu ni moja miongoni mwa maadili yanyosisitizwa katika jamii na yanaweza kuisaidia jamii kwa mambo yote yenye tija. Hivyo lazima simu hizo zitumike kwa usahihi na kufuata mipaka yake ili kuweza kuimarisha misingi imara ya jamii na kuendelea kujenga maadili.
[bookmark: _Toc213473704]4.3.6 	Umuhimu wa kufanya maandalizi kabla ya kuoa au kuolewa
Nyimbo za harusi ni chombo kinachotumiwa kama Makala yenye kusisitiza watu na vijana kufanya maandalizi mapema kabla ya kukubali kuolewa na kuoa. Jambo hili linaweza kusaidia kuimarika kwa mtu na kuweza kukabiliana na yote atakayokutana nayo pindi atakapokuwa tayari amefanya maamuzi hayo (Ali, 2005).
Wapo vijana wanaoolewa na kuoa kwa kulazimishwa na wengi wao huishi maisha yaliyokosa amani, furaha na upendo na wengine hufikia hatua ya kuzitelekeza familia zao. Ikumbukwe thamani ya kuolewa ni kubwa mno kwa jamii kwani huchukuliwa kama asasi ya kijadi inayojenga uendelevu wa familia na jamii (Isakwisa, 2003). Ushauri wa wazazi ni jambo linalotakiwa kabla ya kuchukua hatua za kuoa au kuolewa. Ushauri huo hukemea usaliti, uchoyo, kushindwa kumudu maadili ya kindoa na jamii. Wimbo namba nne (4) Ubwikili (uaminifu) unaeleza kuhusu hili.
Ubweghi buli bho ubulenge                                      Ndo ni maua 
Amwipililege                                                             Palilieni
Komma ukubikana mbulugu                                     Usaliti mwiko
Kigune ubulugu                                                        Usaliti ni laana
Ubwini butikulondighwa                                          Uchoyo mwiko
Mbwegi butikulondighwa                                          Katika ndoa 
Kwa kurejelea nukuu hii, wazazi na jamii hupaswa kuwashauri, kuwaasa na kuwajenga vijana wao katika misingi inayowaandaa kuwa mume au mwanamke bora na hivyo kuwa na maisha ya ndoa imara yenye furaha na amani. Jamii endelevu hutegemea uimara unaojengwa katika ndoa kama asasi muhimu ya kijamii. Na uwepo wake lazima uheshimiwe ili kuendeleza ustawi na ubora (Tamir, 2021). Waimbaji wanasema ndoa inapaswa kupaliliwa kama vile maua yapaliliwavyo na kuvutia watu machoni. Ndoa haihitaji karaha zinazotokana na usaliti, ubabe na uchoyo kwani usaliti na uchoyo ni sumu inayowezesha kuangamiza ndoa. Hivyo ndoa huhitaji uvumilivu, ujasiri na kuchukuliana kwa uangalifu mkubwa (Mwangosi, 2019). 
Maelezo haya yanasisitiza kuwa jamii hupaswa kudumisha umoja, upendo na mshikamano ili kujenga jamii yenye maadili yanayokubalika katika jamii. Hivyo basi, muhimili wa nadharia ya usosholojia ni kwamba jamii inapaswa kudumisha umoja, upendo na mshikamano ili kujenga jamii inayokubalika (Mgogo, 2017). Kwa hiyo suala la kufanya maandalizi sahihi kabla ya kufanya lolote kama vile kuoa au kuolewa ni suala la muhimu ambalo huipelekea jamii kuwa imara na yenye furaha na amani kila wakati. 
Na uwepo wa maandalizi hupelekea kuwepo kwa heshima kubwa katika jamii na kujenga ustawi na ubora wa jamii husika na matokeo yake kujenga maadili yaliyo bora kwa maisha ya wanajamii kama yalivyosisitiza katika nyimbo hizo.
[bookmark: _Toc213473705]4.3.7 	Kudumisha upendo katika ndoa
Kudumisha upendo ni miongoni mwa msisitizo mkubwa unaotolewa na jamii ya Wanyakyusa kupitia nyimbo za harusi za jamii hiyo ili kuweza kuendeleza, kudumisha na kuhifadhi mila na desturi za jamii yao kwa wanandoa. Hii ndio mojawapo ya msingi wa nadharia ya usosholojia kutazama kazi ya fasihi inavyosawiri hali za kijamii kwa kuzingatia uyakinifu wa mazingira yanayomzunguka binadamu (Yonaze, 2019). Kwa msingi huo maadili ya kudumisha upendo yalichunguzwa namna yanavyosawiriwa katika jamii ya Wanyakyusa kupitia nyimbo zake za harusi.
Upendo umechunguzwa namna unavyosawiriwa katika jamii kama ilivyojitokeza katika wimbo namba (12) bhamanyene (wamependana) waimbaji wanapoeleza;
Bhamanyene bhamanyene                                      Wamependana, wamependana
Bhamanyene, bhamanyene                                     Wamependana, wamependana
Mwe mkite                                                                Jamani oneni
Abhangi bhamanyene                                              Wenzetu wamependana
Bhagjile ndume nu nkasi                                          Kuwa mume na mke 
Mwe mkete, bhamanyene bhabhikile nu bhwegi	Wamependana wameweka na ndoa 
Wimbo huu unaonesha kuwa ndoa huja baada ya wanaooana kupendana na upendo wao ukashuhudiwa na wanajamii. Nyimbo za harusi zimekuwa zikionesha furaha ya wale wapendanano na upendo baina yao huwafanya wazazi na ndugu wa pande zote mbili kuwashawishi wapendanao waone kama inavyojidhihirisha katika wimbo. Hii inaonesha kuwa upendo ni muhimu kwa familia zao zinazounganishwa na wanandoa. Hii ina maana nyimbo ni njia nzuri ya kuunganisha jamii na kupitisha tunu za kiutamaduni katika jamii. Hoja hii inajitokeza katika wimbo namba kumi na mbili (12) Bhamanyene (wamependana) waimbaji wanaeleza.
Bhamanyene, bhamanyene                       Wamependana wamependana
[bookmark: _Hlk177296442]Ukete abhangi bhamanyene                     Ona wenzetu wamependana
Aka lulu bha mama                                   Vigelegele kina mama
Mwe mkete bhamanyene                           Ona wenzetu wamependana

Nukuu hii inafafanua kuwa upendo hudumisha na kujenga umoja na mshikamano miongoni mwa wanajamii (Mbilikile, 2014). Jambo hili limepewa nafasi kubwa kwa jamii ya Wanyakyusa kwa kuwa ni mojawapo ya vipengele muhimu vya mila na desturi ya jamii hiyo. Hali kadhalika mtafiti amebaini kuwa katika kusherehekea muunganiko wa wawili hao kwenye sherehe za harusi ndipo pia mwendelezo wa tukio hili hutokea. Vijana hushawishiwa kupata wenza wao na kufunga ndoa kama vile wanaofunga ndoa wakati huo. Hii inadhihirisha kuwa ndoa ni tendo linalokubalika katika jamii pale linapofuata taratibu. Wimbo namba kumi na moja (11) Malaine (mrembo) anaeleza jinsi mwendelezo wa utamaduni huu;
Malaine, malaine                                     mrembo, mrembo
Kumila mibhalagha                                 unakula ndizi
Pa bwhweghi bha bhanino                       kwenye harusi ya wenzako
Ughwako ghwa ndili                                 harusi yako nawe lini?
Bhambalile bhabho                                   wamenialika wenyewe
Wimbo huu unadhihirisha muendelezo wa utamaduni wa ndoa zinazohimiza ushirikiano na kuwakumbusha wengine ambao bado umri wao umeenda hawajaoa au kuolewa wajihidi kufanya kama walivyofanya wanandoa hao. Upendo ukiwepo huleta ustawi wa uhusiano imara kwa watu na jamii husika (Rashid, 2016). Wimbo huu unasisitiza pia kuwa jamii haina budi kukubaliana na wanandoa wanapounganisha familia hizo za pande mbili kwa kufurahi pamoja na kila familia kumkubali mgeni anayongezeka katika familia yao. Wageni waalikwa huthibitisha kuwa jamii nzima inahusika katika kujenga ustawi wa ndoa hizo. Wimbo namba kumi (10) Omwana (mtoto) unathibitisha jinsi wazazi wa pande zote mbili na jamii inayowazunguka inavyofanya mapokezi ya kijana aliyeoa au kuolewa na kumfanya ni mtoto wao pia. Mwimbaji anaeleza; 
Mwana, mwana                                                 Mtoto, mtoto
Mwana elee                                                       Mtoto huyo 
Mwana                                                              Mtoto 
Ghwitu, ghwitu                                                 Wetu wetu
Ghwitu                                                              Wetu
Ghwitu maisha                                                  wetu wa maisha 
Ghwitu ghwitu huyo ghwitu                              Wetu wetu huyo wetu
Wimbo huu unadhirisha namna jamii inavyowapokea kwa upendo na furaha wanandoa hao. Wanawachukulia kama watoto wao wa kudumu milele yote. Hii inaashiria kuwa ndoa ni kitu cha kudumu na sio cha muda mfupi. Hivyo basi upendo ni kitu muhimu sana katika jamii ya Wanyakyusa na udhihirisho wa juu kabisa unaoonesha undugu na ukarimu wao.
Halikadhalika, nyimbo za harusi zimekuwa zikionesha furaha na upendo baina ya wazazi na ndugu wa pande zote mbili na upendo ndiyo huwa nguzo muhimu kwa familia zao zinazo unganishwa kwa pamoja na wanandoa hao. Aidha, hufikia makubaliano ya kupeana wanandoa hao kuwa ni watoto wao na wanapaswa kuwalea na kuishi nao kwa upendo na kuwapokea katika familia hizo. Huku wakiendelea kuwatunza na kuwalea au kuwaongoza katika ndoa yao (Ezekiel, 2019). Haya yanabainishwa katika wimbo namba kumi na tatu (13) Hujo mwaninu (Huyo mtoto wenu) kama unavyoeleza; 
Hujo mwaninu                              	 Huyo mtoto wenu
Hujo mwaninu                                	Huyo mtoto wenu
Tubhapele gwinu                             	Tumewapa ni wenu
Soma pakumkoma                           	Hapana kumpiga
Ali ni kinyomoko                             	Ana mshituko
Kangi pasya                                    	tena ni pacha 
Tubhapele aikubhopa    		Atakukimbia tumewapa kabisa
Loli mundu gwa kyala                     	ila ni mtu mwema
Nukuu hii inatoa msisitizo mkubwa kwa wanajamii, wazazi na wanandoa kwamba wanapaswa kuishi kwa upendo katika maisha yao yote. Katika ubeti huu mwimbaji anasisitiza wanandoa kupendana na sio kupigana, kwa kufanya hivyo wataweza kuishi maisha mema. Aidha kama wataendeleza ugomvi wa kupigana itapelekea kuvunjika kwa ndoa yao. 
Hayo yamebainishwa katika mstari wanne hadi tisa katika wimbo huu. Hivyo upendo ukitawala katika jamii na kwa wanandoa hapata kuwepo na migogoro inayoweza kuwatenganisha wanandoa hao. 
Na huu ndo msingi muhimu wa nyimbo za harusi katika jamii ya wanyakyusa kuhakikisha zinatoa maadili yenye kuwakumbusha wanandoa na jamii kuishi kwa kupendana. Na hii ndio hali halisi na wigo mkuu wa nadharia yetu ya usosholojia unaotazama kuwa jamii haina budi kuishi kwa upendo ili kuweza kuwa na umoja na mshikamano (Mohamed, 2020). Hivyo, upendo ni moja ya jambo linalosisitizwa sana ambalo hupelekea jamii kuheshimiana na kuishi kwa amani na furaha wakati wote na kupelekea jamii kuwa na maisha mema yenye amani kila wakati pasipo kuwa na migogoro yoyote na hii hufanya jamii hiyo kuendelea kujenga na kuimarisha maadili ya jamii hiyo kama ilivyoelezwa katika nukuu za nyimbo hizo za harusi za jamii ya wanyakyusa zilivyochambuliwa katika uwasilihaji wa data hiyo. 
[bookmark: _Toc213473706]4.3.8 	Umuhimu wa kuwa na uvumilivu
Uvumilivu ni jambo linalojitokeza katika jamii ya Wanyakyusa na ni msingi mkubwa katika maisha yao (Isakwisa, 2014 & Mwangosi, 2019). Uvumilivu unalengwa kuwakumbusha wanandoa kuwa ndio msingi imara wa kuimarisha na kujenga familia na ndoa zao. Aidha panapokosekana uvumilivu ndoa nyingi huweza kuingia katika migongano. Waimbaji wanaeleza hili katika wimbo namba tisa (9) Hujo tubhapele (huyo tumewapa).
[bookmark: _Hlk181440346]Ujo akupele kyala			huyo amekupa Mungu
Ujo akupele kyala 			huyo amekupa Mungu
Unga nkomagha 			usimpige
Ama ele ele amba 			amba ee
Unga ntukaga			            usimtukane
Amba ele ele				amba ee
Ungha mtujagha			usimdharau
Amba ele 				amba ee
Ukabhile unkasigho mnunu		umepata mke mwema
Kufuma kwa kyala 			kutoka kwa mungu
Unganeghe, umtendekesyeghe 	umepende, umtunze
Ukabhile undumegho mununu 	umepata mume mwema
Ukufuma kwa kyala 			kutoka kwa Mungu
Umsweghe, umpilikisyege 		umtii, umheshimu
Mjobhasaneghe linga mkoseni	kama mkikosana muambizane
Mgha komaagha			msipigane
Katika wimbo huu wanandoa wanasisitizwa kupendana, kuvumiliana bila kutendeana matendo mabaya ikiwamo kupigana, kufinyana na kutukanana bali wapendane. Kama ilivyobainishwa katika mstari wa kwanza hadi wa nane. Mtafiti anabaini kuwa ili pawepo na uvumilivu ni lazima wanandoa hao wapendane. Hii ina maana kuwa upendo hujenga uvumilivu na huo ndio msingi imara katika kujenga ndoa, familia na jamii. Aidha upendo ukikosekana uvumilivu hukosekana pia na kupelekea kukosekana kwa maelewano baina ya wanandoa.
 Halikadhalika katika mstari wa tisa hadi wa kumi na sita wimbo huu unasisitiza uvumilivu kwa wanandoa kupendana, kutunzana na kuheshimiana na utii hasa katika kumaliza na kuelezana mapungufu yao wenyewe bila kupigana. Msisitizo wa uvumilivu unatueleza kuwa mke na mume wanaovumilia na kuheshimiana hutunzana pia. Na huo ndio msingi imara katika kujenga ndoa na familia bora. Nadharia ya usosholojia inaeleza kwamba jamii inapaswa kuwa na upendo unaopelekea kujenga uvumilivu katika jamii na huo ndio msingi imara wa kujenga ndoa, familia na jamii kwa ujumla. Hivyo panapokuwa na uvumilivu na maelewano ndani ya jamii huwepo pia (Mwakajuki, 2011). Kwa hiyo, suala la uvumilivu ni moja ya mambo muhimu kabisa katika jmiii ambapo suala hili likizingatiwa huweza kuleta heshima, upendo na kupelekea wanajamii kutunzana pia. Na huo huwa ndio msingi imara katika kujenga jamii na kukuza maadili.  
Vilevile tunaona kwamba nyimbo za harusi zina dhamana ya kuonesha wanandoa wanavyopaswa kuishi kwa kuzitatua changamoto zao na kuweza kuzimaliza katika hali ya maelewano mazuri (Tamir, 2021). Wimbo namba tisa (9) Hujo tubhapele (huyo tumewapa) mwimbaji anaeleza
Lingha asobhille                                           Akikosea 
Mumlingatughe                                             mumweleze
Mtughalighe pasi                                          mkae chini 
Mujobhasaneghe                                           muambiane
Mughaluaghaa                                              msigombane 
Mutulaneghe                                                 msaidiane 
Munga jobhagha isynu kubhandu                msiseme yenu kwa watu 
Mumalisanghe jujumwe                               muyamalize wenyewe
Munyumba jhinu                                          kwenye nyumba yenu
Hujo jo gwako                                              huyo ni wako 
Nukuu hii inasisitiza kuwa kuwepo kwa uvumilivu miongoni mwa wanandoa huweza kuleta maelewano mazuri yatakayopelekea kumaliza changamoto zao wao wenyewe pasipo kumweleza mtu awae yeyote.
Hali kadhalika mtafiti amebaini kuwa nyimbo za harusi huimbwa pindi bibi harusi anapokuwa anaelekea kwa mumewe na kumtakia kwenda kuishi salama na kuishi vyema kwa mumewe kwani ndiye aliyempenda na kumkubali yeye mwenyewe. Hivyo anakumbushwa kuwa mvumilivu katika hali zote atakazokutana nazo. Hivyo humuandaa kisaikolojia bibi harusi kukabiliana na changamoto zozote atakazo kutana nazo kwa kuwa ndoa si kitu kirahisi (Fatma, 2015). Wimbo wa nane (8) Ndeke abhukhege (mwache aende) anaeleza;
Ndeke abhukeghe                                              Mwache aende 
amghanile jojo                                                  amempenda mwenyewe  
Jojujo amsalile                                                 amemchagua mwenyewe
Mumndeke abhukeghe                                      akaone maisha ya mume
Abhukeghe akakete isya ndume                        akavumilie mwenyewe 
Hijumileghe jujo                                               akaone ndani ya ndoa 
Abhuke akakete isya nyumba                            wakasaidiane
Kwa msingi huo ndoa sio kitu rahisi cha kukimbilia kabla ya kukomaa kimwili na kiakili bali inahitaji uvumilivu mkubwa uingiapo. Wanandoa hawana budi kuvumiliana na kutunza siri zao pindi mambo yanapokuwa tofauti na matarajio yao. Nyimbo za harusi hutazamwa kwa mtaala maalum uliosheheni maadili mahususi kuhusu ndoa katika jamii. 
Kupitia nyimbo hizo jamii hupata nafasi ya kujichunguza, kujitathimini na kuchukua hatua za msingi kulingana na yale yanayoonekana kufaa na kuendelezwa. Nyimbo za harusi hulenga kufunza jamii kuhusu namna wanandoa wanavyopaswa kuishi, kujitunza na kuendeleza ndoa zao kimaadili kulingana na utamaduni na mazingira halisi ya jamii zao (Mwangosi, 2024). Hivyo uchambuzi wa data yetu kwa kipengele hiki umejengewa katika wigo wenye kusawiri msingi wa nadharia yetu ya usosholojia. Usosholojia unaeleza unaeleza kuwa jamii inapaswa kuwa na uvumilivu mkubwa ili kuweza kujenga misingi imara na thabiti ya jamii inayohusika (Senyamanza, 2015). Hivyo suala hili la uvumilivu ni jambo muhimu linalosisitizwa kwani ni jambo linaloleta maelewano mazuri katika jamii yanayopelekea kumaliza changamoto zote zinazoweza kujitokeza katika jamii pasipo kulumbana au kumweleza mtu awae yoyote na hatimaye kujenga maadili yaliyo bora kwa jamii.
[bookmark: _Toc213473707]4.3.9 	Umuhimu wa kuwa shujaa katika ndoa 
Ushujaa ni miongoni mwa mambo ambayo yamekuwa yakijitokeza katika jamii ya Wanyakyusa na kuwa msingi imara kwa ujenzi wa ndoa kwa ujumla. Ushujaa wa mwanaume kwenye ndoa yake umekuwa muhimili imara wa kuijenga nyumba yake Pamoja na heshima yake katika jamii yake. 
Ushujaa unasisitizwa kwa lengo la kumkumbusha mwanaume anaeoa ili kufanya majukumu yake bila uoga kwani yeye ndiye kichwa cha familia ili kuwa na msingi imara inayoweza kuimarisha na kuijenga ndoa yake na familia yake. Aidha bila ushujaa kwa mwanaume katika ndoa yake katika kufanya maamuzi ya busara itakuwa rahisi kwa ndoa hiyo kuingia katika migogoro na kukosa maendeleo (Mwangosi, 2019). Wimbo namba mbili (2) uje nkifu (uwe shujaa) unaonesha mwanaume anavyopaswa kuwa shujaa katika ndoa yake.
Indagilo syitu kumyako 		wosia wetu wako
Ulinyambala uje nkifu 		mtoto wa kiume usiogope
Ulindongosi gwa kaaja		kichwa cha nyumba
Akakubona komma ukusilila		kila ukionacho usitetereke
Linga ingwego bombelaga		ukipewa mikuki tumia
Linga usipile nembiki inyugi 		ukitupa mikuki na mishale
Ungililisyaga				usilielie
Ulinyambala uje nkifu 		wewe ni mwanaume uwe shujaa
Kwa kurejelea nukuu hii, mwanaume anasisitizwa kuwa shujaa kwa kila jambo alifanyalo katika ndoa na familia yake bila kuogopa, hayo yamedhihirika katika mstari wa kwanza hadi wa pili. Aidha katika mstari wa tatu hadi wa saba bado msisitizo unatolewa kwa mwanaume kuwa jasiri kwa kila anachokifanya au anachotarajiwa kukifanya bila woga wala kutetereka kwa kutumia jitihada, juhudi na maarifa yake yote aliyojaaliwa na Mungu kwani yeye ndiyo chanzo cha maendeleo katika nyumba yake. 
Aidha, mwanaume katika jamii anachukuliwa kuwa ndio mpambanaji mkubwa kwa maendeleo na ujenzi bora wa ndoa na familia yake. Wimbo huu unavyoimbwa una lengo la kuwasisitiza wanandoa hasa mwanaume kwenda kujibidiiisha kwa lengo la kujenga familia yenye maendeleo bora kiuchumi ili kuweza kupunguza migogoro na migongano inayoweza kujitokeza katika ndoa kutokana na kutowajibika. 
Hivyo, nyimbo za harusi zina jukumu la kuwakumbusha wanaume wenye tabia za kulalamika, kuogopa na kutojishughulisha katika kupambana na Maisha kuachana na tabia hiyo na kutia bidii katika uwajibikaji. Hii ndio hali halisi katika jamii ya Wanyakyusa na ndio msingi wa nadharia ya usosholojia kwamba jamii inapaswa kujiamini katika mambo yake kwa kuhimiza suala zima la ushujaa ili kuweza kujenga jamii iliyobora na yenye uthubutu wa kweli katika mambo yake yenyewe katika mazingira yao ya kila siku na halisi (Mwakanjuki, 2011). Hivyo suala la ushujaa ni mojawapo kati ya masuala ambayo yanakuza jitihada, juhudi na maarifa ya jamii bila ya wog ana kuongeza ujasiri katika jamii. Kwa hiyo jamii haina budi kuwa jasiri kuacha kuogopa na kujishughulisha katika kupambana na maisha katika uwajibikaji ili kuweza kujenga jamii yenye misingi bora na imara na kupelekea kuimarisha maadili yanayosisitizwa katika nyimbo hizi katika jamii.  
[bookmark: _Toc213473708]4.3.10 	Umuhimu wa kutunza siri
Utunzaji wa siri kwa wanandoa ni jambo linalosisitizwa katika jamii ya Wanyakyusa na unawakumbusha wanandoa kuwa ndio msingi imara wa familia na ndoa kwa ujumla (Kiula, 2014).  Msingi wa nyimbo za harusi ni kusisitiza umuhimu wa ndoa kudumu kwa kutunza siri ya ndani pasipo kuzitoa nje na kuleta mafarakano kwenye familia. Utunzaji wa siri huleta uaminifu na kukuza familia yenye uimara wa maisha yao. Utoaji wa siri za familia kwa watu wengine unaweza kuleta maneno mabaya ya uvunjifu wa ndoa kwa wahusika, hivyo mke au mume wanalo jukumu la kutunza siri zao zisitangazwe na kuhatarisha ndoa yao. Wimbo namba tano (5) Kudangasya (unanitangaza) waimbaji wanaeleza
Sabina keta kundangasya                                    Sabina mbona unanitangaza,
Sabina keta kundangasya                                   Sabina mbona unanitangaza
Twalieghene twe babhili                                     Tulioona wenyewe wawili
Sabina keta kundangasya                                    Mbona unanitangaza  
Sabina, sabina ngwe nkasi ghwangu                  Sabina, sabina wewe mke wangu 
Na loli kundangasya                                           Ukweli unanitangaza
Ne ndumughe kubhandu                                      Mimi mume wako 
Kuti ndi ngalaubhivalwa                                    Kuwa eti mimi mlevi,
Unyaghile kughu                                                 Umenikuta wapi
Sabina keta kundangasya                                   Sabina mbona unanitangaza
Katika wimbo huu, wanandoa wanasisitizwa kuimarisha upendo na ushirikiano katika familia na ndoa zao pasipo kutoka nje na kuanza kutangaza vibaya mambo yao ya siri kwa kumtangaza mwenzake kwa tabia aliyo nayo kwa watu wengine. Hivyo ni muhimu kwa wanandoa hao kuelezana matatizo yao na kuwekana sawa ndani ya nyumba kuliko kuchafuana na kusemana vibaya nje ya ndoa. Kwa kufanya hivyo itapelekea kukosekana kwa amani na kuleta malumbano yanayopelekea kuvunjika kwa ndoa (Ali, 2005). 
Hivyo utunzaji wa siri katika ndoa ni mhimili mkubwa sana katika kuchochea amani kwa jamii husika, aidha utunzaji wa siri kwa jamii ni jambo la muhimu na lenye manufaa mapana kwa jamii. Hali hii inasawiriwa na nadharia yetu ya usosholojia kama ilivyoeleza kuwa jamii inapaswa kuwa na uaminifu na uvumilivu vinapelekea utunzaji mkubwa wa siri miongoni mwa wanajamii na kuifanya jamii iwe imara, yenye umoja na mshikamano madhubuti (Nzobe, 2012). 
Hivyo suala la utunzaji wa siri ni miongoni mwa mambo yanayosisitizwa katika jamii ili kuweza kujenga misingi imara ya familia na jamii kwa ujumla. Kwani utunzaji wa siri huleta afya, uaminifu na na kukuza jamii na familia katika misingi imara katika maisha. Hivyo utunzaji wa siri ndio muhimili mkubwa sana katika kuchochea amani kwa jamii husika na huleta manufaa mapana kwa jamii na kuweza kujenga maadili ya jamii husika.
[bookmark: _Toc213473709]4.3.11	Kuwa na tabia njema na mwenendo mzuri 
Jamii yoyote ile inahitaji kuwa na msingi mzuri wa kuishi maisha yanayoendana na mwenendo na tabia nzuri kwa kila mtu ili kuepusha mafarakano na uvunjifu wa amani na migongano. Nyimbo huelekeza na kufundisha jamii kuwa na mwenendo mzuri wa kitabia na ushirikiano baina yao (Yonazi, 2019). Katika jamii ya Wanyakyusa, suala la mwenendo mzuri na maadili yanayofaa ni muhimu sana na linalosisitizwa hasa kwa wale wanaopotoka kwa kutokuwa na maadili mazuri au tabia mbaya hivyo hurudishwa kwenye mstari kupitia nyimbo za harusi. Nyimbo namba sita (6) komma kujobha (Acha kusema hivyo) waimbaji waneleza;
Komma kujobha bhububhu                         	Acha kumsema hivyo 
Komma kujobha bhububha                         	Acha kumsema hivyo
Umwana ujo tukupele                                 	Mke huyo tumekupa 
Kangi ungamfyundagha                              	Tena usiwe unamfinya
Komma kujobha bhububhu                           	Acha kumsema hivyo
Ukuti mwana ghwa nino alinamatingo         	Eti mtoto wa mwenzio ana kiburi 
 ghumbweneno na loli                                   	umewahi kumwona kweli? 
Nyimbo hii inatoa tahadhari kwa wanandoa na jamii kuachana na tabia za kuzungumza mambo wasiokuwa na uhakika, kwani kitendo hicho hutazamwa kama mwenendo mbaya katika jamii (Wamitila, 2004). Kupitia nyimbo hii wanandoa wanakumbushwa kuwa na tabia njema na kuacha kuongelea mambo mabaya ambayo hawana uhakika nayo au hawajayaona katika familia au jamii zao, kwa kufanya hivyo wanaweza kuleta migogoro kwenye ndoa na jamii husika. Tabia njema ni muhimili thabiti katika kuimarisha ndoa na kujenga familia yenye umoja, upendo na furaha.
Aidha, wimbo nakubhulile mwanangu (nilikuambia mwanangu) unaelezea kwa kukemea watu wenye tabia za kusema mambo yao ya ndani kwa watu wengine hususani kwa wanandoa, ili wajirekebishe na kukumbushwa kuwa wanapotofautiana ni vyema wakae Pamoja na kuzungumza au kuelezana tofauti zao, huo ndio msingi wa kujenga tabia njema kwenye ndoa na familia (Yonazi, 2019). Katika wimbo namba saba (7) Nakubhulile mwanangu (Nilikueleza mtoto wangu) unaeleza kuwa;
Keta nakubhulile mwanangu                           Mbona nilikuambia mwanangu                           
Nakubhulile mwanangu                                   Nilikuambia mtoto wangu
Natile linga ghwe ghighwe                              Nilisema ukiolewa
Kumnyambala mwanangu                               Kwa mumeo 
Linga ghwe ghile mkalasene mwanangu         Ukikuta mmechukizana
Ulabhileghe nubhunju mwanangu                   Uwahi asubuhi 
Umkoleghe mnyambala mwanangu                 Umwite mumeo, mwanangu
Mulalusanyheghe mwe bhabhili                       Muulizane ninyi wawili
Linga kubhopele ku bhandu kubhapa ifaida     Usikimbilie kwa watu, unawapa faida
Katika wimbo huu msisitizo unatolewa kwa wanandoa kuwa na tabia njema hasa wawapo katika ndoa, aidha mwanamke anakumbushwa akiwa kwa mume wake akawe na tabia njema yenye kumuongoza katika kutatua changamoto zake na mumewe, na anapokuwa amemkosea mumewe aamke asubuhi na mapema na kukaa na mumewe kutatua changamoto hizo bila kwenda bila kuwashirikisha watu wengine kwani kwa kufanya hivyo atakuwa anawapa faida. Hii imesisitizwa kwake mwanamke walio wengi wamekuwa wakiharibu ndoa zao kwa kufuata marafiki na kuwaelezea masuala ya ndoa yao kama washauri wao. Hivyo kujikuta wakiingia katika migogoro zaidi badala ya kutatua matatizo hayo. Hivyo wanakumbushwa kuachana na mazoea hayo kwani msingi wa tabia njema ni pamoja na kusikilizana na kumaliza matatizo yao wao wawili ili kulinda maadili mema katika jamii na familia zao kwa ujumla.
Halikadhalika, wanandoa wanakumbushwa kutokwenda kwa marafiki wanapokuwa wametofautiana katika ndoa yao kwani marafiki nao huwa wanachangamoto za ndoa zao wanazokutana nazo nao wamenyamaza kimya hawajaziongea (Mwangosi, 2019). Wapo wanandoa ambao hukimbilia kwa marafiki zao kueleza matatizo ya kifamilia wakizani kuwa ndio suluhu la matatizo yao jambo linalopelekea kupata ushauri ambao kwa upande mmoja unaweza kuleta matatizo zaidi katika ndoa kitu ambacho sio sahihi. 
Wimbo Nakubhulile mwanangu (Nilikuambia mwanangu) mwimbaji anaeleza,
Keta nakubhulile, mwanangu                  	Mbona nilikuambia mwanangu
Nakubhulile mwanangu                       	Nilikuambia mwanangu 
Komma nkubhopela kwa mnino           	Usikimbilie kwa marafiki zako
Ngimba jope bhabhwile 			Wawezakuta nao wamegombana
bhukye mwanangu                                       	Usiku kucha mwanangu                
Umwe mumelaneghe                           	Nyie msikilizane                                                     
Nu ndumegho mwanangu                           	Na mume wako
Wimbo huu unasisitiza umuhimu wa kuwa na tabia njema, hasa kwa wanandoa hawapaswi kukimbilia kwa marafiki zao kwenda kueleza ugomvi wa nyumba yao kwani hata wao waweza kuwa na ugomvi wao wa usiku kucha. Mtafiti amebainisha haya katika mstari wa tatu hadi wa saba katika ubeti huu. Ametoa msisistizo kuwa vyema kwa wanandoa na jamii kukaa wenyewe kwenye familia zao kwa kutatua matatizo yao kwa kusikilizana na kusameheana, kwa kufanya hivyo ndoa itakuwa imara na yenye amani na furaha. Uchambuzi wa data yetu katika kipengele hiki umejengwa katika msingi wa nadharia ya usosholojia. Usosholojia unaeleza kuwa msingi mzuri wa kuishi ni kuishi maisha yanayoendana na mwenendo na tabia nzuri na kuwa na tabia njeama na hivyo kuipelekea jamii husika kuishi kwa ushirikianobaina ya jamii hiyo (Yonazi, 2019). Kwa hiyo, suala la tabia njema na mwenendo mzuri linasisitizwa katika jamii. Kwani tabia njema ni mhimili thabiti katika kuimarisha jamii na kuijenga katika umoja, upendo na furaha na hatimaye kuweza kukuza maadili ya jamii husika kama yalivyochambuliwa katika beti zilizonukuliwa katika nyimbo hizo.
[bookmark: _Toc213473710]4.4 	Hitimisho                                                        
Sehemu hii imeangalia lengo la pili la utafiti huu lililolenga kuchunguza dhamira ya maadili katika nyimbo za harusi. Baadhi yake zinahusu masuala ya ukarimu na heshima, ushirikiano, upendo na amani, uaminifu, uvumilivu na utunzaji wa siri katika jamii. Matokeo ya utafiti huu yanaonesha wazi kuwa maadili ni kiungo muhimu sana katika ujenzi wa jamii kinachochambua na kuimarisha misingi ya jamii na kuelewa vizuri falsafa, mila, na desturi zao pamoja na historia ya mazingira ya jamii husika na kupelekea jamii kupata uelewa mpana na namna ya kuyamudu na kuyatawala mazingira yao. Pia utafiti huu utachangia kuongeza maarifa mapya kuhusu nafasi ya nyimbo za harusi katika kuhifadhi maadili na kuimarisha uwanja wa fasihi simulizi kwa kuonesha nyimbo si burudani pekee bali pia ni chombo cha mafunzo ya kimaadili. Halikadalika utafiti huu utasaidia kuhamasisha jamii kuenzi nyimbo za asili na kuzitumia kama chombo cha malezi ya vijana na kuchochea mijadala kuhusu maadili katika enzi ya teknolojia. 

[bookmark: _Toc213473713]5.1 	Utangulizi
Sehemu hii inahusu muhtasari wa utafiti mzima. Matokeo ya utafiti yameelezwa katika sehemu hii. Sehemu hii imejumuisha muhtasari wa utafiti na utoshelevu wa nadharia iliyotumika katika kuchambua data, matokeo ya utafiti, mchango wa utafiti pamoja na mapendekezo ya utafiti na hitimisho la utafiti.
[bookmark: _Toc213473714]5.2	Muhtasari wa utafiti
Utafiti huu umewekwa katika sehemu tano; Sehemu ya kwanza imeeleza utangulizi wa jumla, usuli wa tatizo la utafiti, tatizo la utafiti, pamoja na malengo mahususi ya utafiti, umuhimu wa utafiti, mawanda ya utafiti, vikwazo vya utafiti na utatuzi wake na mpangilio wa utafiti mzima. Sehemu ya pili inahusu mapitio ya machapisho, pengo la utafiti na nadharia iliyotumika katika uchambuzi wa data za utafiti. 
Aidha, sehemu ya tatu imeeleza mbinu za utafiti zilizotumiwa katika ukusanyaji na uchambuzi wa data. Sehemu ya nne inahusu uwasilishaji na mjadala wa data uliongozwa na nadharia ya usosholojia. Sehemu hii imechambua maadili mbalimbali yanayopatikana kutokana na nyimbo zilizochunguzwa. Sehemu ya tano inahusu muhtasari wa utafiti, matokeo ya utafiti, mchango wa utafiti, mapendekezo na hitimisho la utafiti.  
[bookmark: _Toc213473715]5.3	 Utoshelevu wa nadharia iliyotumika
Nadharia ya usosholojia ndio ilitumika kuchambnua mjadala wa data za utafiti. Nadharia ya usosholojia ili muongoza mtafiti kuweka nyimbo za harusi katika ulimwengu wa kawaida, kweli na halisi katika uchambuzi na uwasilishaji wa data. Nyimbo zilitazamwa kwa undani jinsi zinavyosawiri masuala ya kijamii na kuyaweka kama yalivyo, yanavyoaminika na kukubalika.  Hivyo nyimbo za harusi zilitazamwa moja kwa moja ili kufanya uhakiki wa kina kwa kuzingatia historia, falsafa, mila na desturi na mazingira ya jamii ya Wanyakyusa. 
[bookmark: _Toc213473716]5.4 	Muhtasari wa matokeo ya utafiti
Tasinifu hii ililenga kuchunguza dhamira ya maadili katika nyimbo za harusi za jamii ya Wanyakyusa. Uchunguzi uliongozwa na malengo mahususi mawili, kubainisha nyimbo za harusi za jamii ya Wanyakyusa zinazopatikana wilaya ya Rungwe na pili, ni kuchambua dhamira ya maadili yanayopatikana katika nyimbo za harusi za jamii ya Wanyakyusa wilaya ya Rungwe. Aidha, mjadala wa data uliongozwa na nadharia ya usosholojia. Na matokeo ya mjadala wa data za utafiti yalikuwa kama ifuatavyo; 
[bookmark: _Toc213473717]5.4.1	 Lengo mahususi la kwanza
Lengo mahususi la kwanza lilibainisha nyimbo za harusi za jamii ya Wanyakyusa. Utafiti huu ulifanikiwa kubainisha nyimbo 16 tu zilizowasilishwa katika mjadala wa data. Nyimbo zimeandikwa kwa lugha ya kinyakyusa na kufanyiwa tafsiri katika lugha ya kiswahili ili ziweze kueleweka kwa wasomaji walio nje ya jamii iliyochunguzwa. 
Mbinu ya usampulishaji lengwa ilitumika katika uteuzi wa nyimbo zilizowasilishwa. Aidha nyimbo zote zilizowasilishwa zimebainishwa mwishoni mwa utafiti huu katika kiambata ‘A’ ili kuepuka uradidi wa data katika mjadala wa lengo la pili kutokana na sababu za kimantiki na kimpangilio wa utafiti. 
[bookmark: _Toc213473718]5.4.2 	Lengo mahususi la pili
Lengo mahususi la pili lilihusu kuchunguza dhamira ya maadili katika nyimbo za harusi za jamii ya Wanyakyusa. Utafiti huu umebaini kuwepo kwa maadili tofauti yanayolenga kujenga uelewa mpana wa kuyatawala maisha na mazingira ya Wanyakyusa. Baadhi ya maadili yanahusu umuhimu wa uaminifu, ukarimu na heshima, kutokuwa wasaliti, umuhimu wa kudumisha upendo na amani, kuwa wavumilivu na kutunza siri na umuhimu wa matumizi sahihi ya simu pamoja na kutoa wosia kwa jamii na umuhimu wa wanadoa kuweka maandalizi kabla ya kuingia katika ndoa. Maadili hayo yameakisi mifumo ya maisha kila siku ya wanandoa katika jamii iliyochunguzwa, aidha maadili yametazamwa kuwa kiungo thabiti cha asili kinachohakiki na kujenga misingi imara ya kuielewa na kuifunza historia ya jamii, falsafa na utamaduni katika mazingira yao. Hali hii inafanya utanzu huu wa nyimbo kutazamwa kama chombo muhimu cha kuchambua na kujenga jamii kimawazo, kimtizamo na kiutamaduni.
[bookmark: _Toc213473719]5.5   	Mchango wa utafiti
Utafiti huu umebaini nyimbo za harusi katika jamii ya Wanyakyusa umekuwa mojawapo ya mchepuo wa nyimbo za kisasa unaorejelea kaida za kiasili zilizoenea vijijini na hutumika kama makala za marejeo ya masuala ya kijamii na chombo muhimu cha asili kinachojenga mfumo wa kuelimisha, kuimarisha na kujenga jamii pamoja katika misingi ya utamaduni na falsafa nzima ya maisha tangu zamani mpaka sasa.
[bookmark: _Toc213473720]5.6   	Mapendekezo
Sehemu hii imetoa mapendekezo mbalimbali kwa serikali na taasisi za taaluma kwa kuweka mifumo thabiti inayolenga kukuza, kuimarisha, kuendeleza na kuhifadhi maadili ya jamii na taifa kwa ujumla. Nyimbo za asili zilizotamalaki vijijini hazina budi kuimarishwa na kuhifadhiwa kisheria na kikanuni. Hali hiyo itazifanya nyimbo za asili kuendeleza kukuza maadili ya   jamii na kujenga misingi imara ya uzalendo wa jamii husika.
Kwa watungaji; hawana budi kuzitunza, kuzilinda na kuzisimamia nyimbo hizi za asili kama walivyozikusudia kwa jamii kisheria. Utunzi wake hauna budi kujengwa kwa kuzingatia misingi ya maadili ya jamii na utamaduni wake. Kwa kufanya hivo nyimbo hizi zitajengwa katika misingi imara yenye kuwa na maadili mazuri yanayoeleweka ndani na nje ya jamii na taifa na kusaidia kufanya nyimbo hizo ziwe na ubunifu mkubwa utakaozifanya zihimili maadili zaidi kwa kuzingatia mahitaji ya jamii husika. Kwa jamii, haina budi kuzienzi nyimbo za asili kwa ajili ya kujenga jamii kimaadili na kuziendeleza nyimbo hizo kwa manufaa ya vizazi viliopo na vijavyo. 
Hii itasidia jamii kuyafahamu maadili yanayobebwa na nyimbo hizo kwa jamii yao kwani nyimbo za asili ni chombo muhimu kwa jamii chenye hadhi ya kutazamwa kama chenye maadili na elimu ya kijadi. Chombo hicho huonesha maadili kwa jamii husika pampoja na kusawiri maisha halisi ya jamii kwa muda mrefu na kuzitazama nyimbo za asili kama muhimili wa maisha halisi ya jamii husika.
Utafiti huu umechunguza dhamira ya maadili katika nyimbo za harusi za jamii ya Wanyakyusa. Baadhi ya vipengele havijachunguzwa kutokana na mipaka ya utafiti. Utafiti mwingine unaweza kufanyika katika utanzu huu katika jamii iliyochunguzwa. Uchunguzi unaweza kulenga kipengele cha fani kinachohusika. 
[bookmark: _Toc213473721]5.7	 Hitimisho
Hitimisho la utafiti huu limejiegemeza katika malengo ya utafiti huu. Nadahria iliyoongoza utafiti huu ni nadharia ya usosholojia ambayo inaeleza kuwa mazingira, hali halisi ya maisha na asili huamua namna Sanaa inavyokuwa. Kazi ya sanaa si mchezo unaohusisha ubunifu wa kazi inayohusisha akili tu, lakini ni nakala ya tabia, mila, na desturi, kiwakilishi halisi cha jamii fulani ya wakati huo. Katika utafiti huu tumeona wasanii wengi hushughulikia matukio ya kijamii katika mazingira nyakati tofauti tofauti. Kwa hiyo nyimbo za harusi zilizobainishwa zinasawiri maisha ya kila siku ya jamii ya Wanyakyusa na maadili yao kutokana na tabia, matendo na mienendo yanayodhihirika katika jamii. Hivyo matokeo ya utafiti huu yanaonesha kuwa maadili yanayobebwa na nyimbo hizi yameakisi mifumo ya maisha ya kila siku ya jamii ya Wanyakyusa. 
Pia maadili hayo yametazamwa kama kiungo thabiti kinachojenga misingi imara ya kuielewa na kuifunza jamii hiyo historia, falsafa na utamaduni katika mazingira yao. Hii imeifanya utanzu huu wa nyimbo kutazamwa kama chombo muhimu cha kuchambua na kuijenga jamii pamoja kwa kuzingatia malengo mahususi ya utafiti. Kwa hiyo maadili yamekuwa yakiendelea kusisistizwa katika jamii kila wakati kwa sababu fasihi haitoki katika ombwe bali ndani ya jamii husika.

	1. Lusekelo                                                                Furaha
Undumyana anyongwike                                  Mvulana amekua,
Undindwana akulile ubusungu                         Msichana amevunja ungo, 
Bingile mbukulumba                                        Wanaanza maisha ya ndoa, 
Ulutufyo tukubhapa                                           Pongezi tunatoa, 
Kubakamu na mwebapalamani                          Kwa ndugu na majirani, 
Tukuti ndaga fijo                                               Tunasema asante sana,
Twesa tukuti ndaga!                                           Wote twawashukuru! 

Amwendelege kumpiki umbisi                          Mtembelee mti mbichi, 
Umumu gomma agukukomoka                          Mkavu utavunjika,
Umwe mwemukwegana                                     Ninyi mnafunga ndoa, 
Amujatileghe umpiki ugo                                  Muutembelee mti huo, 
Poamutikwisa kujunganika                               Hamtayumbishwa, 
Himma nasiku                                                   Hata siku moja, 
Mwambilileghe abahesya                                  Pokeeni wageni, 
Mujege bandu ba bandu!                                  Muwe watu wa watu!

  2.Uje nkifu                                                           Uwe shujaa
Indagilo syitu kumyako                                         Wosia wetu kwako, 
Ulinnyambala uje nkifu                                        Mtoto wa kiume usiogope,
Ulinndongosi gwa kaaja                                       Kichwa cha nyumba, 
Akakukabona komma ukusilila                           Kila ukionacho usitetereke,
Linga ingwego bombelaga                                 Ukipewa mikuki tumia, 
Linga usopile nembiki inyugi                           Ukitupa mikuki na mishale, 
Ungililisyaga                                                     Usilielie,
Ulinnyambala uje nkifu!                                   Mtoto wa kiume uwe shujaa!

 3. Bhumang’anyi                                                     Sayansi
Bo bhumang’anyi buki ubu?                                      Tekinolojia namna gani hii?
Akabombelo akanandi                                                Kifaa kidogo
Akabikuti kikobe                                                         Kinachoitwa simu
Koaka kikonangha ubweghi                                        Kinavunja ndoa
Ifikobe tukabaghila ukupika                                        Simu hatutazikwepa
Twifike simalikege itolo                                             Tukubali yaishe.


	 4.     Ubhwikili                                                          Uaminifu
Ghwe mnyambala unganeghe nkasigho                   Mwanaume mpende mkeo
komma ukundeka                                                      usimwache
Ghwe nkukikulu unganeghe ndumegho                   mke mpende mumeo
komma ukundeka                                                  usimwache
Mswileghe bhaninu pamopene                              Muwalee Watoto pamoja
ubhwikili jho nghwegho jinu                                 na uaminifu iwe silaha yenu.
Mughananeghe                                                       Pendaneni
komma ukumnjnoghba nnksigho                          Usimtoroke mkeo
kufinyongwa fyako                                               kwa tamaa zako
komma ukumnjongha ndumegho                         Usimkimbie mumeo
Ukweghigjwa nunkabhi                                        kuolewa na tajiri
ubhwikili jonghegho jinu                                     Uaminifu iwe silaha yenu

5.  Kundangasya                                                          Unanitangaza
Sabina keta kundangasya                                   Sabina mbona unanitangaza,
Sabina keta kundangasya                                   Sabina mbona unanitangaza
Twalieghene twe babhili                                    Tulioona wenyewe wawili
Sabina keta kundangasy                                    Mbona unanitangaza  
Sabina, sabina ngwe nkasi ghwangu                 Sabina, sabina wewe mke wangu 
Na loli kundangasya                                          Ukweli unanitangaza
Ne ndumughe kubhandu                                   Mimi mume wako 
Kuti ndi ngalaubhivalwa                                   Kuwa eti mimi mlevi,
Unyaghile kughu                                               Umenikuta wapi
Sabina keta kundangasya                                   Sabina mbona unanitangaza

6. Komma kujobha bhububho                            Acha kusema hivyo
Komma kujobha bhububhu                                Acha kumsema hivyo 
Komma kujobha bhububha                                Acha kumsema hivyo
Umwana ujo tukupele                                        Mke huyo tumekupa 
Kangi ungamfyundagha                                     Tena usiwe unamfinya
Komma kujobha bhububhu                               Acha kumsema hivyo
Ukuti mwana ghwa nino alinamatingo             Eti mtoto wa mwenzio ana kiburi 
 ghumbweneno na loli                                      Umewahi kumwona kweli?

7.  Nakubhulile mwanangu                             Nilikuambia mwanangu
 Keta nakubhulile mwanangu                          Mbona nilikuambia mwanangu                           
Nakubhulile mwanangu                                  Nilikuambia mtoto wangu
Natile linga ghwe ghighwe                            Nilisema ukiolewa
Kumnyambala mwanangu                              Kwa mumeo 
Linga ghwe ghile mkalasene mwanangu        Ukikuta mmechukizana
Ulabhileghe nubhunju mwanangu                  Uwahi asubuhi 
Umkoleghe mnyambala mwanangu                Umwite mumeo mwanangu
Mulalusanyheghe mwe bhabhili                      Muulizane ninyi wawili
Linga kubhopela ku bhandu kubhapa ifaida   Usikimbilie kwa watu, unawapa faida

Keta nakubhulile, mwanangu                         Mbona nilikuambia mwanangu
Nakubhulile mwanangu                                 Nilikuambia mwanangu 
Komma nkubhopela kwa mnino                   Usikimbilie kwa marafiki zako
Ngimba jope bhabhwile                                Wawezakuta nao wamegombana
bhukye mwanangu                                      Usiku kucha mwanangu                
Umwe mumelaneghe                                  Nyie msikilizane                                                     
Nu ndumegho mwanangu                           Na mume wako


8. Ndeke abhukeghe                                    Mwache aende
Ndeke abhukeghe amghanile jojo              Mwache aende amempenda mwenyewe  
Jojujo amsalile                                           amemchagua mwenyewe
Mumndeke abhukeghe                               akaone maisha ya mume
Abhukeghe akakete isya ndume                 akavumilie mwenyewe 
Hijumileghe jujo                                       akaone ndani ya ndoa 
Abhuke akakete isya nyumba                   wakasaidiane

9. Hujo tubhapele                                              Huyo wenu
Ujo akupele kyala			                 huyo amekupa Mungu
Ujo akupele kyala 			                huyo amekupa Mungu
Unga nkomagha 			                usimpige
Ama ele ele amba 			                amba ee
Unga ntukaga			                            usimtukane
Amba ele ele 				                amba ee
Ungha mtujagha 			                usimdharau
Amba ele 				                amba ee

Ukabhile unkasigho mnunu		                umepata mke mwema
Kufuma kwa kyala			                kutoka kwa mungu
Unganeghe, umtendekesyeghe 	                umepende, umtunze
Ukabhile undumegho mununu 	                umepata mume mwema
Ukufuma kwa kyala 			                kutoka kwa Mungu
Umsweghe, umpilikisyege 		                umtii, umheshimu
Mjobhasaneghe linga mkoseni	                kama mkikosana muambizane
Mgha komaagha			                msipigane

Ubwegi jo nangisyo                                           Ndo ni agizo 
Kufuma kwa kyala                                             kutoka kwa Mungu
Kumiitu twe bhandu                                          kwetu sisi wanadamu
Abahnkisu hiki                                                  wa dunia hii
Pao kyala abhunghanile                                     kwa kuwa Mungu anaiheshimu
Ulegwano lwako                                                 ndoa yako
Nungwe ubhughaneghe                                      inakupasa nawe uiheshimu
Lenka nkubhuka                                                 acha kwenda
Mu nyumba inandi                                             kwenye nyumba ndogo
Pakilo na pamusi                                                usiku na mchana
Leka fijo leka                                                     acha kabisa

10. Mwana                                                                       Mtoto
Mwana, mwana                                                                Mtoto, mtoto
Mwana elee                                                                      Mtoto huyo 
Mwana                                                                              Mtoto 
Ghwitu, ghwitu                                                                 Wetu wetu
Ghwitu                                                                             Wetu
Ghwitu maisha                                                                 wetu wa maisha 
Ghwitu ghwitu huyo ghwitu                                             Wetu wetu huyo wetu
11. Malaine                                                                    Mrembo  
Malaine, malaine                                                            Mrembo, mrembo 
Kumila mibhalagha                                                         unakula ndizi 
Pa bhwenghi bha bhanino                                               Kwenye harusi ya wenzako 
Ughwako ghwa ndili                                                       harusi yako ni lini?
Bhambalile bhabho                                                         wamenialika wenyewe

12. Bhamanyene                                            wanapendana
Bhamanyene bhamanyene                         Wamependana, wamependana
Bhamanyene, bhamanyene                        Wamependana, wamependana
Mwe mkite                                                 Jamani oneni
Abhangi bhamanyene                                  Wenzetu wamependana
Bhagjile ndume nu nkasi                              Kuwa mume na mke 
Mwe mkete bhamanyene                              Wamependana
bhabhikile nu bhweghi                                   wameweka na ndoa 
Bhamanyene, bhamanyene                            Wamependana wamependana
Ukete abhangi bhamanyene                           Ona wenzetu wamependana
Aka lulu bha mama                                         Vigelegele kina mama
Mwe mkete bhamanyene                                 Ona wenzetu wamependana




13. Hujo Mwaninu                                                      Huyo mtoto wenu
Hujo mwaninu                                                              Huyo mtoto wenu
Tubhapele ghwinu                                                       Tumewapa
Somma kwa mkomma                                                  Usimpige 
Ali ni kinyomoko                                                         Anamshituko
Kangi ni pasya                                                             Tena ni pacha 
Aikubhopa                                                                   Atakimbia
Tubhapele losa                                                            Tumwapa kabisa 
Loli mundu ghwa kyala                                               Ila ni mtu wa mungu

14. Linga tuliapa                                                         Tukiwa hapa
Linga tuliapa mtikutijobha                                           Tukiwa hapa hamtusemi
Linga tusokilepo                                                           Ila tukiondoka 
Po mkutujobha                                                             Ndo mnatusoma
Kyala ghwa kumwanya                                                Mungu wa mbinguni
Kyala jo ntwa ghwitu                                                   Mungu ndo msaada wengi
Atughanile fijo                                                             Anatupenda sana
Papo inongwa syosa isyo                                             Kwa maneno yote hayo                                
Uswe sikajako                                                              Kwetu hakuna
Tukumtegemea jope jo kyala                                       Tunamtegemea mungu



15. Uluhaho                                                  Utongozaji
Usamile pa kaja kughona kwa Daina    Umehama nyumbani unalala kwa Diana
Pamatilesi une pa funguo                Kwenye godoro, mimi nimebaki kwenye mkeka
Imbepo jikungogha nimwene            Baridi inanipiga mwenyewe
Ingokoma pakitalaji ji pelile              Upweke kitandani umekuwa
 ndume ghwangu                                mume wangu

Uluhalo ndume ghwangu                                   Kutongoza mume wangu
Utile ukitile amaso bhakikulu                           Unasema umewatazama wanawake
Utukikulu utulimbulile amaso                           Wanawake unawatolea macho
Utulindwana twa skulu                                        Wasichana wa shule
Utwana utunini twisiikulugho                             Mabinti wadogo, wajukuu zako
Na utulike tulinisya kyeni syabho                       Na uwaache wana ndoto zao
Ungastimulagha                                                  Usiwapoteze
Uluhaho ndumi ghwangu                                    Kutongoza mume wangu.

16 Tumoghere                                                        Shangilia
Tumoghere tumogehere-                                       Tushangilie tushangilie
Tumoghere tumoghere                                         Tushangilie tushangilie
Gwa kukaja                                                           Ndugu yako
Tumogere                                                             Tushangilie
Alipabweghi                                                         Anaoa
Ughwa myitu mwee                                              Shangilia
Kyala ghwitu mwee                                              Mungu wetu
Umsajeghe                                                            Awabariki
Gwantukuju Mwakaleli                                         Watukuyu mwakaleli

Tumoghele tumoghele                                           Shangilia shangilia
Tumoghole untwa ghwitu                                      Shangilia muumba wetu
Malafyale ghwa kumwanya                                   Mungu wetu wa mbinguni
Atupele nu ubhumi                                                 Ametupa uzima
Tumoghele                                                             Tushangile
Tufikile pa kusekela                                              Tumefika kusherehekea
Ubwheghi ubhe                                                       Ndoa hii
Kyala ghwitu                                                          Mungu wetu
Abhusajeghe ubweghano ubhu                               Abariki ndoa hii
Mo mumomo                                                          sawasawa
Tumoghele                                                              Tushangilie



